
САРСУХАН 

 

Рушд ва ташаккули иқтисодиёти тамоми ҷомеаҳо ва давлатҳо, аз 

ҷумла таъсиси ҷойҳои кории доимӣ, беҳтар намудани сатҳи 

некӯаҳволии сокинон, ҷалби сармояи дохилию берунӣ аз фазои 

соҳибкорӣ, бахусус соҳибкории истеҳсолию инноватсионӣ вобастагии 

калон дорад. Нақши бахши хусусӣ тавассути фароҳам овардани фазои 

мусоиди соҳибкорӣ ҳамчун омили калидӣ ва муҳтарини пешравӣ ва 

тараққиёти мамлакат хеле муҳим аст.  

Бо дарки муҳимияти масъалаи мазкур, аз ҷониби Пешвои 

миллат, муҳтарам Эмомалӣ Раҳмон ислоҳоти зарурӣ бо мақсади 

дастгирии ҳамаҷонибаи фаъолияти соҳибкорону сармоягузорони 

ватанӣ амалӣ гардидааст ва ин раванд идома дорад. 

Дар ин радиф, аз солҳои аввали ба даст овардани истиқлолияти 

давлатӣ Сарвари кишварамон нисбати ҷавонон ҳамчун насли 

ояндасозу нерӯи пешбарандаи давлату ҷомеа ва сиёсати давлатии 

ҷавонон таваҷҷуҳи хосса зоҳир менамояд. 

Бо мақсади паст намудани сатҳи бекорӣ миёни ҷавонон ва ба 

шуғли пурмаҳсул фаро гирифтани онҳо тарғибу ташвиқи фаъолияти 

соҳибкорӣ миёни онҳо хеле муҳим аст. Аз, ҷумла Президенти кишвар 

ҳангоми Паёми худ ба Маҷлиси Олии кишвар аз 23 декабри соли 2022 

чунин қайд намуданд: “Бо дастгириву ғамхорӣ фаро гирифтани 

ҷавонон, ҳаллу фасли мушкилоти ҳаёти онҳо ва истифодаи дурусту 

оқилона аз ин захираи стратегии миллӣ ба хотири ободиву пешрафти 

Ватан ва таъмини амнияту суботи ҷомеа аз ҷумлаи масъалаҳои 

муҳимтарине мебошанд, ки таҳти таваҷҷуҳи хосаи Ҳукумати мамлакат 

қарор доранд, зеро Тоҷикистон худ кишвари ҷавонон аст.”1 

Ҳамзамон, дар раванди таҳқим ва рушди сиёсати давлатии 

ҷавонон қабули як қатор санадҳои меъёриии ҳуқуқӣ, аз қабили қонуни 

Ҷумҳурии Тоҷикистон “Дар бораи ҷавонон ва сиёсати давлатии 

 
1  Паёми Президенти Ҷумҳурии Тоҷикистон муҳтарам Эмомалӣ Раҳмон ба Маҷлиси Олии Ҷумҳурии 

Тоҷикистон «Дар бораи самтҳои асосии сиёсати дохилӣ ва хориҷии ҷумҳурӣ» http://president.tj/node/29823 



ҷавонон”, қабули як қатор барномаҳои соҳавии давлатӣ аз ҷумла 

«Барномаи миллии рушди иҷтимоии ҷавонон дар Ҷумҳурии 

Тоҷикистон барои солҳои 2022 – 2026», «Барномаи давлатии тарбияи 

ватандӯстӣ ва таҳкими ҳувияти миллии ҷавонони Тоҷикистон барои 

солҳои 2023 – 2027», ташкил ва баргузории мулоқотҳои пайвастаи 

Пешвои миллат бо ҷавонони кишвар, ба роҳ мондани як қатор 

ҳавасмандиҳо ба монанди грантҳои президентӣ, таҷлили ҳамасолаи 

Рӯзи ҷавонони Тоҷикистон, зиёд намудани шумораи кадрҳои ҷавони 

лаёқатманди роҳбарикунанда, эълони соли 2017 ҳамчун “Соли 

ҷавонон” таваҷҷуҳи махсусан бузург ба ҷавонон ба ҳисоб мераванд. 

Айни замон, сиёсати давлатии гузариш ба иқтисоди рақамӣ ва 

ташаккули системаи миллии инноватсионӣ яке аз вазифаҳои 

муҳимтарин ба ҳисоб меравад. Маҳз ҷавонони донишманд, 

ташаббускор дар татбиқи сиёсати мазкур ва ба роҳ мондани фаъолияти 

инноватсионӣ нақши муассир гузошта метавонанд, зеро ин илмҳо низ 

илми “ҷавон” маҳсуб меёбад. 

Аҳамияти мавзӯи таҳқиқот ба зарурати таҳияи самтҳои асосии 

ташаккули фазои мусоиди соҳибкорӣ барои ҷавонон дар минтақаҳои 

Тоҷикистон, баҳодиҳии ҳамаҷониба ва бо назардошти омилҳои 

таркибии он вобаста аст. 

Барои таҳияи пешниҳодҳо ва чораҳои муносиби рушди 

соҳибкории ҷавонон арзёбии таҷрибаи кишварҳои дуру наздик ва 

муайян намудани нақши ҷавонони соҳибкор дар рушду тараққиёти 

соҳаҳои иҷтимоию иқтисодӣ наздик зарур аст. 

Дар ҷараёни ҷаласаи XXII-юми Шӯрои машваратии назди 

Президенти Ҷумҳурии Тоҷикистон оид ба беҳтар намудани фазои 

сармоягузорӣ, ки 16 марти соли 2022 таҳти роҳбарии Пешвои миллат, 

Президенти Ҷумҳурии Тоҷикистон, Раиси Шӯрои машваратӣ 

муҳтарам Эмомалӣ Раҳмон баргузор гаридид, мавзӯи соҳибкории 

ҷавонон мавриди баррасӣ қарор дода шуда, супориш дода шуд, ки 

самти мазкур мавриди таҳлили ҳамаҷониба қарор дода шуда, 

натиҷаҳои он ба ҷаласаҳои ояндаи Шӯро пешниҳод карда шавад. 



Мақсади асосии таҳияи таҳлили мазкур ин пеш аз ҳама арзёбии 

самти қонунугузорию иқтисодии имкониятҳои ҷавонон ҷиҳати 

пешбурди фаъолияти соҳибкорӣ, муайян кардани монеаҳои асосии 

рушди соҳибкории ҷавонон, таҳияи таклифу пешниҳодҳои мушаххаси 

рушди соҳибкории ҷавонон бо дарназардошти таҷрибаи беҳтарини 

минтақавию байналмилалӣ, аз ҷумла арзёбии дастрасии ҷавонон ба 

захираҳои молиявӣ, махзани иттилоот, хизматрасониҳои бонкӣ ва 

дигар ҷанбаҳои муҳим мебошад.  

 

Ҳадафҳои асосии таҳлили мазкур: 

- Омӯзиши ҷанбаҳои ҳуқуқӣ ва молиявии имкониятҳои мавҷудаи 

ташаккул ва рушд соҳибкории ҷавонон; 

- Муайян намудани самт ва равандҳои оғози фаъолияти соҳибкорӣ 

барои ҷавонон; 

- Муайян намудани монеаҳои асосии рушди фаъолияти соҳибкорӣ 

барои ҷавонон; 

- Муайян намудани сатҳи хизматрасониҳо ва имтиёзи бонкҳо 

барои соҳибкорони ҷавон; 

- Муайян намудани самти афзалиятноки дастгирии соҳибкорони 

ҷавон; 

- Омӯзиши таҷрибаи беҳтарини минтақавӣ ва байналмилалии 

дастгирии ҷавонони соҳибкор; 

- Баррасии андешаҳои коршиносон дар бораи монеаҳои асосии 

соҳибкории ҷавонон дар Тоҷикистон; 

- Ҷамъоварии тавсияҳои мушаххас аз ҷавонони соҳибкори ҳам 

марказ ва ҳам минтақаҳо оид ба рушди иқтидори ҷавонон ва ғ. 

 

Методологияи тадқиқот 

Ҳангоми таҳияи таҳлили мазкур бо мақсади арзёбии 

ҳамаҷонибаи раванди фаъолияти соҳибкории ҷавонон аз усулҳои зайл 

истифода карда шуд:  

- Таҳлили идоравӣ; 



- Мусоҳибаҳо бо коршиносон; 

- Муҳокимаҳо бо гурӯҳҳои мақсаднок. 

Бо мақсади ба даст овардани маълумоти зарурӣ дар самти 

соҳибкории ҷавонон дар доираи фаъолияти Гурӯҳи кории 

доимоамалкунанда оид ба тақвият бахшидани фаъолияти соҳибкории 

занон, ҷавонон ва шахсони имконияташон маҳдуд дар ҳамкорӣ бо 

мақомоти масъули давлатӣ 3 ҷаласа бо ҷалби шарикони рушд ва 

ассотсиатсияҳои соҳибкорӣ, бахши хусусӣ баргузор карда шуд. 

Ҳамзамон, бо мақсади муайян, мушаххас ва ҳамоҳанг намудани 

омилҳои асосии рушди соҳибкории ҷавонон зиёда аз панҷ мулоқот бо 

намояндагони Кумитаи ҷавонон ва варзиши назди Ҳукумати Ҷумҳурии 

Тоҷикистон ва шаш мулоқот бо коршиносони самти соҳибкории 

ҷавонон баргузор карда шуд.  

Дар раванди мулоқоти баргузоргардида масъалаҳои зерин 

ҳамчун ҷанбаҳои муҳими рушди соҳибкории ҷавонон мавриди 

муоҳкима қарор дода шуданд: 

- Имкониятҳо ва иқтидори ҷавонон ҷиҳати ба роҳ мондани 

фаъолияти соҳибкорӣ; 

- Сатҳи дастрасии иттилоот барои ҷавонон;  

- Сатҳи огоҳӣ аз тадбирҳои мавҷуда, аз ҷумла аз барномаҳо, 

дастгириҳои давлатӣ ва ташаббусҳои лоиҳавии шарикони рушд 

барои дастгирии соҳибкории ҷавонон; 

- Монеаҳои мавҷуда барои рушди соҳибкории ҷавонон дар 

Ҷумҳурии Тоҷикистон; 

- Дастрасӣ ба захираҳои молиявӣ. 

Дар таҳлили мазкур 5 гурӯҳҳои мақсаднок дар шаҳру ноҳияҳои 

Бохтар, Кӯлоб, Ваҳдат, Рӯдакӣ, Шаҳринав, Ҳисор, Турсунзода, Варзоб ва 

ҳамчунин як ҷаласаи гуруҳи мақсаднок бо намояндагони вазорату 

идораҳои калидӣ гузаронида шуд.  

 

Иштиркчиёни ҷаласаҳои гузаронидашуда: 



- соҳибкорони ҷавон аз 18 то 35 сола 

- намояндагони бахши мақомоти давлатӣ дар маҳалла ва 

минтақаҳо  

- аъзои Гурӯҳи кории доимоамалкунанда оид ба тақвият 

бахшидани фаъолияти соҳибкории занон, ҷавонон ва шахсони 

имконияташон маҳдуд мутахассисони вазорату идораҳои давлатӣ, 

аз ҷумла: 

- Вазорати адлияи Ҷумҳурии Тоҷикистон; 

- Вазорати рушди иқтисод ва савдои Ҷумҳурии Тоҷикистон; 

- Вазорати меҳнат, муҳоҷират ва шуғли аҳолии Ҷумҳурии 

Тоҷикистон; 

- Вазорати кишоварзии Ҷумҳурии Тоҷикистон; 

- Кумитаи андози назди Ҳукумати Ҷумҳурии Тоҷикистон; 

- Кумитаи ҷавонон ва варзиши назди Ҳукумати Ҷумҳурии 

Тоҷикистон; 

- Кумитаи кор бо занон ва оилаи назди Ҳукумати Ҷумҳурии 

Тоҷикистон; 

- Кумитаи рушди сайёҳии назди Ҳукумати Ҷумҳурии Тоҷикистон 

- Бонки миллии Тоҷикистон; 

- Агентии омори назди Президенти Ҷумҳурии Тоҷикистон; 

- МД “Ташаккул ва рушди соҳибкории Тоҷикистон”. 

 

Гурӯҳҳои мақсадноки мазкур бо ҷалби зиёда аз 30 нафар 

соҳибкорони ҷавони самти гуногун ва зиёда аз 10 нафар намояндагони 

мақомоти давлатӣ гузаронида шуданд. Раванди таҳия ва гузаронидани 

ҷаласаҳои гурӯҳҳои мақсаднок ба марҳилаҳои зайл тақсим карда шуд: 

1. Таҳияи пурсишнома барои иштирокчиёни ҷаласаҳо. Дар машварат бо 

коршиносони сатҳи миллию байналмилалӣ пурсишнома бо 

мақсади ҷамъовариии фикру ақидаҳои соҳибкорони ҷавон 

вобаста ба мушкилиҳо ва монеаҳои пешбурди фаъолияти 

соҳибкорӣ, ҳамзамон ҷамъоварии таклифу пешниҳодҳои ҷавонон 

ҷиҳати беҳтар намудани фазои соҳибкорӣ таҳия карда шуд. 



Шакли маҷозии он низ омода шуда, ба минтақаҳо ҷиҳати дастрас 

ва хонапурӣ намудан ирсол гардид.  

2. Ташкили руйхати соҳибкорони ҷавоне, ки ба ҷаласаҳо даъват 

гардиданд. Дар ҳамкорӣ бо намояндагони бахшҳои МД “Ташаккул 

ва рушди соҳибкории Тоҷикистон” руйхати соҳибкорони ҷавони 

минтақаҳо таҳия карда шуд. Инчунин, аз ҷониби бахшҳои 

сармоягузории шаҳру ноҳияи тобеи марказ соҳибкорони ҷавон ба 

ҷаласаҳо сафарбар карда шуданд.  

Идомаи ҷаласаҳо – 2 то 2,5 соат.  

 

Сохтори ҳисобот бо пайдарпайии зерин пешниҳод карда 

мешавад: 

 

Дар қисми аввали ҳисобот ба таҳияи маълумоти умумии самти 

соҳибкории ҷавонон, ҳадафҳои асосии таҳияи таҳлил ва методологияи 

он бахшида шудааст; 

Дар қисми дуюми таҳлил маълумоти мухтасари умумӣ аз вазъи 

соҳибкории кишвар оварда шудааст. Ҳамзамон маълумоти муфассал 

оид ба имкониятҳои мавҷуда ва ё шароити фазои соҳибкории ҷавонон 

мавриди омӯзиш қарор дода шуд. 

Дар қисми сеюм бошад ба омӯзиши таҷрибаи беҳтарини 

минтақавию байналмилалӣ, аз ҷумла тадбирҳо ва чораҳои 

андешидашуда дар кишварҳои дуру наздик, ҷалби ҷавонон ба 

фаъолияти соҳибкорӣ, мавҷудияти имкониятҳои пешбурди соҳибкорӣ 

ва худрушдкунии онҳо бахшида шудааст. 

Дар қисми чорум тавсияҳои мушаххаси рушд ва ташаккули 

инфрасохтори соҳибкории ҷавонон, аз ҷумла чораҳо ва тадбирҳои 

тақвият бахшидани дастгирии соҳибкории ҷавонон оварда шудааст. Аз 

ҷумла, татбиқи тадбирҳо вобастаба ба ҷанбаҳои ҳуқуқӣ, иқтисодӣ, 

иттилоотӣ, маориф тақсим карда шуда, як қатор пешниҳодҳои дигар 

ҷиҳати тарғиби фаъолияти соҳибкорӣ оварда шудааст. 



Дар маҷмӯъ, таҳлили мазкур аз сарсухан, 3 боб, хулоса, руйхати 

адабиёт ва замимаҳо иборат аст. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



I. ВАЗЪИ КУНУНИИ ФАЗОИ СОҲИБКОРИЮ 

САРМОЯГУЗОРӢ ДАР ҶУМҲУРИИ ТОҶИКИСТОН: 

ИМКОНОТ ВА ДУРНАМОИ РУШДИ СОҲИБКОРИИ 

ҶАВОНОН 

 

Дар даврони соҳибистиқлолии Ҷумҳурии Тоҷикистон бо мақсади 

татбиқи ҳафадҳои стратегӣ, таъмини рушди босуботи иқтисодӣ, 

баланд бардоштани сатҳи некуаҳолии мардум, беҳсозии 

нишондиҳандаҳои кишвар дар раддабандиҳои байналмилалӣ, 

такмили заминаҳои ҳуқуқӣ, бартараф намудани монеаҳои маъмурӣ ва 

кам кардани хароҷот дар раванди таъсиси фаъолияти соҳибкорӣ як 

қатор ислоҳоти институтсионалӣ татбиқ гардиданд, ки бевосита ба 

беҳтар намудани фазои соҳибкорию сармоягузорӣ дар кишвар таъсир 

гузошт. Пешвои миллат ба рушди самти хусусӣ ва ба ҳамин тариқ 

фароҳам овардани фазои мусоиди пешбурди соҳибкорӣ ва ҷалби 

сармояи хориҷӣ таваҷӯҳи хос зоҳир менамояд.  

Аз ҷумла бо мақсади таъмини муколамаи мустақими бахши 

хусусӣ бо мақомоти давлатӣ, аз ҷумла бо Роҳбарияти Олии сиёсии 

кишвар бо ташаббуси Президенти Ҷумҳурии Тоҷикистон, муҳтарам 

Эмомалӣ Раҳмон соли 2007 Шӯрои машваратии назди Президенти 

Ҷумҳурии Тоҷикистон оид ба беҳтар кардани фазои сармоягузорӣ 

(минбаъд Шӯро) таъсис дода шуд, ки он майдони муколамаи озоди 

давлат ва бахши хусусӣ ба ҳисоб меравад. То имрӯз, Шӯро 22 ҷаласаҳои 

худро таҳти роҳбарии Пешвои миллат, Президенти Ҷумҳурии 

Тоҷикистон, Раиси Шӯро бо ҷалби шахсони аввали мақомоти давлатӣ, 

иттиҳодияҳои шарикони рушд ва доираи васеи намояндагони бахши 

хусусӣ ва ассостиатсияҳои соҳибкории мамлакат бо мақсади баррасии 

мушкиливу монеаҳои рушди фаъолияти соҳибкорӣ ва татбиқи ислоҳот 

дар заминаи таклифу пешниҳоди соҳибкорони маҳаллӣ ва такмили 

заминаи ҳуқуқии он ташкил ва баргузор намуд. Аз, ҷумла дар доираи 

фаъолияти Шӯро, як қатор санадҳои меъёрию ҳуқуқӣ, аз ҷумла 

Нақшаи чорабиниҳои Ҷумҳурии Тоҷикистон оид ба беҳтар намудани 

нишондиҳандаҳои ҷумҳурӣ дар ҳисоботи «Пешбурди соҳибкорӣ» 



барои солҳои 2019-2022 аз 2 майи соли 2019, №223 қабул гардид, ки дар 

доираи он аз ҷониби Ҳукумати Ҷумҳурии Тоҷикистон дар асоси 

пешниҳодоти вазорату идораҳои масъули давлатӣ як қатор ислоҳоти 

назаррас амалӣ карда шуд.  

Бо мақсади соддагардонии ҷараёни бақайдгирии соҳибкорӣ, 

низоми «Равзанаи ягона» оид ба бақайдгирии давлатии фаъолияти 

соҳибкорӣ таъсис дода шуд, ки дар натиҷа муҳлати бақайдгирии 

соҳибкорӣ аз 49 рӯз то 3-5 рӯз коҳиш дода шуд ва ин тадбир барои 

афзоиши босуръати шумораи субъектҳои соҳибкорӣ такони ҷиддӣ 

бахшид. 2 

Бо мақсади васеъ намудани рақамикунонӣ аз ҷониби Кумитаи 

андоз портали хизматрасониҳои электронӣ давра ба давра васеъ карда 

шуда, ба ҳолати 1 июли соли 2022 барои андозсупорандагон ва 

шаҳрвандон 73 адад хизматрасониҳои электронӣ, аз ҷумла 

бақайдгирии давлатии субъектҳои хоҷагидор, ба шахсони ҳуқуқӣ ва 

воқеӣ додани рақами мушаххаси андозсупоранда, бақайдгирии 

супорандагони андоз аз арзиши иловашуда, хизматрасонии 

эквайрингӣ оид ба пардохти андозҳо тавассути кортҳои бонкӣ, 

бақайдгирии машинаҳои назоратӣ –хазинавӣ, баҳисобгирии иҷрои 

уҳдадориҳои андозсупорандагон, пешниҳоди ҳисоботҳо ва эъломияҳои 

андоз, таҳияи ҳисобнома-фактураҳо оид ба андоз аз арзиши иловашуда 

ва дигар шаклҳои хизматрасониҳо ба роҳ монда шудааст.3 

Дар натиҷаи чораҳои андешидашуда аз ҷониби мақомоти андоз 

раванди гузариши андозсупорандагон ба тартиби пешниҳоди 

электронии эъломияҳо тақвият дода шуда, дар нимсолаи якуми соли 

2022 шумораи андозсупорандагоне, ки эъломияи худро ба тариқи 

электронӣ пешниҳод менамоянд, беш аз 3,6 ҳазор зиёд гардидааст ва 

айни замон  зиёда аз 152,6 ҳазор субъекти хоҷагидор эъломия ва 

ҳисоботҳои худро тариқи электронӣ пешниҳод намуда истодаанд ва 

 
2 Бақайдгирии шахсони воқеӣ, соҳибкорони инфиродӣ ва шахсони ҳуқуқӣ тариқи портали Кумитаи андоз 

https://www.andoz.tj/  

3 Тамоми хизматрасониҳои электронӣ дар портали Кумитаи андоз нишон дарҷ шудааст https://www.andoz.tj/ 

https://www.andoz.tj/


барои ба ин тартиб гузаронидани дигар андозсупорандагон чораҳои 

иловагӣ андешида шуда истодааст. 

Ҷорӣ намудани низоми “Равзанаи ягона” ҷиҳати 

барасмиятдарории амалиёти содиротиву воридотӣ ва транзитӣ дар 

гузаргоҳҳои сарҳадӣ, 4  инчунин механизми равзанаҳои ягона барои 

дастрас намудани иҷозати корҳои сохтмонӣ, пешниҳоди шартҳои 

техникӣ оид ба пайвастшавӣ ба шабакаҳои барқ5, бақайдгирии амволи 

ғайриманқул 6  ва дигар механизмҳои муосир бо истифодаи 

технологияҳои иттилоотӣ кори соҳибкоронро осон намуда, ба рушди 

муназзами фаъолияти соҳибкорӣ мусоидат мекунад. 

Дар натиҷаи татбиқи ислоҳот дар соли 2022 дар самтҳои 

мухталиф, аз ҷумла бақайдгирии фаъолияти соҳибкорӣ, пайвастшавӣ 

ба шабакаи таъмини қувваи барқ, бақайдгирии моликият, дастрасӣ ба 

қарз ва тиҷорати беруна устувор гардида, мавқеи кишвар ба таври 

назаррас баланд гардида, он аз ҷониби коршиносони байналмилалӣ 

ҳангоми арзёбӣ ва баҳогузории фазои соҳибкорию сармоягузорӣ баҳои 

баланд дода шуд. 

Ҳамзамон, бо мақсади соддагардонии минбаъдаи санҷишҳои 

фаъолияти субъектҳои соҳибкорӣ ва табиқи ислоҳот дар ин самт 

лоиҳаи Қонуни Ҷумҳурии Тоҷикистон “Оид ба ворид намудани 

тағйиру иловаҳо ба Қонуни Ҷумҳурии Тоҷикистон “Дар бораи 

санҷиши фаъолияти субъектҳои хоҷагидор” бо назардошти таҳлили 

санадҳои меъёрии ҳуқуқии амалкунандаи ҷумҳурӣ ва таҷрибаи 

байналмилалӣ таҳия карда шуд, ки он бо қарори Ҳукумати Ҷумҳурии 

Тоҷикистон аз 23 ноябри соли 2022, №546 маъқул дониста шуда, барои 

баррасӣ ба Маҷлиси Олии Ҷумҳурии Тоҷикистон қарор дорад. Дар 

натиҷаи татбиқи ислоҳот дар самти санҷиши фаъолияти субъектҳои 

хоҷагидор тибқи лоиҳаи Қонуни мазкур, дар ҷумҳурӣ шумораи 

мақомоти санҷишӣ аз 27 ба 23 адад расонида мешавад. 

 

4 Портали КВД “Маркази Равзанаи ягона” https://www.swcustoms.tj/?lang=tj  

5 Портали ФҶСК Шабакаҳои тақсимоти барқ http://dges.tj/  

6 Портали электронии КВД “Бақайдгирии молу мулки ғайриманқул https://www.baqaydgiri.tj/natijaikor.html 

https://www.swcustoms.tj/?lang=tj
http://dges.tj/


Бо мақсади коҳиши санҷишҳои беасос, дастгирии рушди бахши 

хусусӣ ва дар ин замина таъсиси ҷойҳои нави корӣ аз ҷониби 

Президенти кишвар чор маротиба мораторий эълон гардид. Аз ҷумла, 

бо мақсади дастгирии давлатии фаъолияти субъектҳои соҳибкорӣ, 

фароҳам овардани фазои мусоид барои ҷалби сармоя, ташкили ҷойҳои 

корӣ ва кам намудани санҷишҳо бо фармони Президенти Ҷумҳурии 

Тоҷикистон аз 16 марти соли 2022, №362 ба ҳама намуди санҷишҳои 

фаъолияти субъектҳои соҳибкорӣ то 1 январи соли 2023 мораторий 

эълон гардид. 7  Бо мақсади иҷрои фармони мазкур ва мутобиқ 

намудани санадҳои меъёрии ҳуқуқӣ лоиҳаи Қонуни Ҷумҳурии 

Тоҷикистон «Дар бораи мораторий ба санҷишҳои фаъолияти 

субъектҳои соҳибкорӣ» бо тартиби муқарраргардида таҳия гардид, ки 

он аз 8 июни соли 2022, №1874 қабул гардид. 8 

Намояи №1 Маълумот оид ба шумораи субъектҳои хоҷагидории 

фаъолияткунанда  дар мақомоти андози ҷумҳурӣ то 01.01.2022 ва 

01.01.2023 

 

 

 

 

 

Намояи №1 Маълумот оид ба шумораи соҳибкорони бақайдгирифташудаи 

тибқи патент ва шаҳодатнома дар ҳудуди ҷумҳурӣ 

  

 

7  Фармони Президенти Ҷумҳурии Тоҷикистон «Дар бораи эълон намудани мараторий ба ҳама намуди санҷишҳои 

фаъолияти субъектҳои соҳибкорӣ” http://www.president.tj/node/27928  

8 Ба имзо расидани қонуни Ҷумҳурии Тоҷикистон “Дар бораи мараторий ба санҷишҳои фаъолияти субъектҳои соҳибкорӣ” 

ба боздошти санҷиши фаъолияти субъектҳои соҳибкорӣ равона гардида,  ба рушди соҳибкорӣ, пешрафти фаъолияти 

соҳибкорон ва бунёди ҷойҳои нави корӣ нигаронда шудааст. http://www.president.tj/node/28501  

Шахсони ҳуқуқӣ Соҳибкорони инфиродӣ Ҳамагӣ

то 01.01.2022 то 01.01.2023

http://www.president.tj/node/27928
http://www.president.tj/node/28501


 
Намояи №2 Маълумот оид ба шумораи соҳибкорони бақайдгирифташудаи тибқи 

патент ва шаҳодатнома дар ҳудуди ҷумҳурӣ 

 

Тибқи маълумоти Агентии омори назди Президенти Ҷумҳурии 

Тоҷикистон тариқи «Равзанаи ягона» то 1 январи соли 2023 дар миқёси 

ҷумҳурӣ 340,1 ҳазор адад субъектҳои хоҷагидор фаъолият мекунад, ки 

ин нишондод дар муқоиса нисбат ба соли 2022-ум 1301 адад зиёд 

мебошад. 

Аз шумораи умумии субъектҳои хоҷагидор, соҳибкорони 

инфиродӣ 307,2 ҳазор адад дар миқёси ҷумҳурӣ ба қайд гирифта  

шудааст.  

Аз диаграммаи боло бармеояд, ки хоҷагиҳои деҳқонӣ дар 

шумораи умумии субъектҳои соҳибкорӣ тайи солҳои охир ҳиссаи 

назаррасро соҳиб мебошад, ки ин шаҳодати рушди соҳибкорӣ дар 

манотиқи деҳот аст. Шумораи умумии хоҷагиҳои деҳқонӣ 172108 ҳазор 

адад, соҳибкорон бо патент 47114 адад, соҳибкорон бо шаҳодатнома 

35749 ҳазор нафар,  соҳибкорон бо шаҳодатнома бо шартҳои махсус 

52291 ба қайд гирифта шудааст.  

Ҳамзамон бояд қайд намуд, ки дар натиҷаи ислоҳоти 

гузаронидашуда, татбиқи босамари қонунҳо дар самти беҳтарнамоии 

фазои соҳибкорӣ ҳарсола шумораи шахсони ҳуқуқӣ ва соҳибкорони 

инфиродӣ, аз ҷумла бонувони соҳибкор дар қаламрави ҷумҳурӣ ба 

таври назаррас меафзояд.  

Агар ба рақамҳои мушаххас назар кунем, шумораи субъектҳои 

соҳибкорӣ ба ҳолати 1-уми январи соли 2023 дар миқёси ҷумҳурӣ ба 

340,1 ҳазор адад расид, ки аз ин шумора занони соҳибкор 79,985 ҳазор 

адад 9  ва ё 24 фоизи субъектҳои соҳибкории мамлакатро ташкил 

медиҳанд. 

 

Намояи №3 Шумораи соҳибкорони инфиродии занҳо  

 

1.1. ИМКОНИЯТҲО БАРОИ РУШДИ ФАЪОЛИЯТИ 

СОҲИБКОРИИ ҶАВОНОН 

 

Ҷумҳурии Тоҷикистон яке аз кишварҳои аз лиҳози шумораи 

аҳолӣ ҷавонтарин (70% аҳолиро сокинони то 30 сола ташкил медиҳанд) 

ба ҳисоб рафта, аксарияти аҳолии моро ҷавонон ташкил медиҳад, ки он 

қувваи созанда ва дорои неруи бузурги пешбарандаи кишвар мебошад.  

 

9 Маълумоти расмии Кумитаи андози назди Ҳукумати Ҷумҳурии Тоҷикистон  

Ҳанӯз аз солҳои аввали ба даст овардани истиқлолияти миллӣ аз 

ҷониби Ҳукумати Ҷумҳурии Тоҷикистон таҳти сарварии Пешвои 

миллат, Президенти Тоҷикистон муҳтарам Эмомалӣ Раҳмон нисбати 

ҷавонон таваҷҷӯҳ ва ғамхорӣ зоҳир менамояд. Аз ҷумла, дар яке аз 

паёмҳои хеш ба Маҷлиси Олии Ҷумҳурии Тоҷикистон Пешвои миллат, 

Президенти Ҷумҳурии Тоҷикистон муҳтарам Эмомалӣ Раҳмон қайд 

намуданд, ки «Ҳукумат ғамхориро нисбат ба наврасону ҷавонон 

минбаъд низ идома бахшида, ба ин нерӯи тавонои кишвар, ки марзу 

буми Тоҷикистонро ҳимоя мекунанд, кишварро ободу зебо мегардонад 

ва номи ватани аҷдодиро боз ҳам баланд мебардоранд, ҳамеша такя 

менамояд». 10 

Ҷумҳурии Тоҷикистон миёни кишварҳои Иттиҳоди Давлатҳои 

Мустақил яке аз аввалинҳо шуда, санаи 13 марти соли 1992 дар роҳи 

ташаккул ва инкишофёбии сиёсати давлатии ҷавонон дар Ҷумҳурии 

Тоҷикистон, Қонуни Ҷумҳурии Тоҷикистон «Дар бораи сиёсати 

давлатии ҷавонон» – ро қабул намуд. Инчунин қабул ва мавриди амал 

қарор додани чунин санадҳои меъёрию ҳуқуқӣ, аз қабили Қонуни 

Ҷумҳурии Тоҷикистон «Дар бораи маориф», Қонуни Ҷумҳурии 

Тоҷикистон «Дар бораи баробарҳуқуқии мардон ва занон ва 

имкониятҳои баробари амалигардонии онҳо» ва Қонуни Ҷумҳурии 

Тоҷикистон «Дар бораи ҷавонон ва сиёсати давлатии ҷавонон» бешак 

нишонаи дастгириҳо ва ғамхориҳои пайвастаи Ҳукумати кишвар ба 

ҳисоб мераванд.  

Дар Ҷумҳурии Тоҷикистон барои татбиқи сиёсати давлатии 

ҷавонон, чунин барномаҳои давлатии ҷавонон ва ҳуҷҷатҳои ҳуқуқии 

муҳим қабул гардидааст: 

 

• БАРНОМАИ ДАВЛАТИИ ТАРБИЯИ ВАТАНДӮСТӢ ВА 

ТАҲКИМИ ҲУВВИЯТИ МИЛЛИИ ҶАВОНОНИ 

ТОҶИКИСТОН БАРОИ СОЛҲОИ 2018-2022 

• БАРНОМАИ МИЛЛИИ РУШДИ ИҶТИМОИИ ҶАВОНОН 

ДАР ҶУМҲУРИИ ТОҶИКИСТОН БАРОИ СОЛҲОИ 2022-

2026 

• ҚОНУНИ ҶУМҲУРИИ ТОҶИКИСТОН “ДАР БОРАИ 

ҶАВОНОН ВА СИЁСАТИ ДАВЛАТИИ ҶАВОНОН”  

• ҚОНУНИ ҶУМҲУРИИ ТОҶИКИСТОН “ДАР БОРАИ 

ФАЪОЛИЯТИ ВОЛОНТЁРӢ” 

• КОНСЕПСИЯИ МИЛЛИИ ТАРБИЯ ДАР ҶУМҲУРИИ 

ТОҶИКИСТОН (ҚАРОРИ ҲУКУМАТИ ҶТ АЗ 10.02.2016 № 

66) 

• СТРАТЕГИЯИ СИЁСАТИ ДАВЛАТИИ ҶАВОНОН ДАР 

ҶУМҲУРИИ ТОҶИКИСТОН БАРОИ ДАВРАИ ТО СОЛИ 

2030 

Барнома ва санадҳои меъёрию ҳуқуқии қабулгардида асосан ба 

ҷанбаҳои тарбияи ватандӯстӣ, таҳкими ҳувияти миллии ҷавонони 

Тоҷикистон, тарбияи маънавию ҷисмонии ҷавонон, ташаккули ҳисси 

ватандӯстӣ, эмин нигоҳ доштани насли ҷавон, тадбирҳои коҳиши 

ҷавонон дар амалиётҳои террористию экстремистӣ, нашъамандӣ ва 

дигар амалҳои номатлуб равона гардидаааст.  

Дар ҳама санадҳои болозикр бандҳои алоҳида пурра ба рушди 

фаъолияти соҳибкории ҷавонон бахшида шудаанд. 

Таъсис ва пешбурди фаъолияти соҳибкорӣ миёни ҷавонон дар 

ҳалли масъалаҳои иҷтимоию иқтисодӣ, аз қабили таъсиси ҷойҳои нави 

корӣ, ба роҳ мондани истеҳсолоти воридотивазкунанда, коҳиш додани 

сатҳи бекорӣ, омода намудани кадрҳои баландихтисос нақши асосиро 

мебозад. Тавсеаи имкониятҳо ва таҳкими нуфузи соҳибкории ҷавонон 

зарурати истифодаи иқтидори онро ба миён меорад. Соҳибкории 

ҷавонон як бахши муҳими соҳибкории хурду миёна ба ҳисоб меравад. 

Аз ин рӯ, Пешвои миллат дар Паёми хеш ба Маҷлиси Олӣ барои 

соли 2022 дастур доданд, ки «Бо мақсади вусъат додани шуғли аҳолӣ ва 

кам кардани шумораи бекорон, хусусан, дар байни ҷавонон, аз ҳисоби 

рушди соҳаҳои кишоварзӣ, коркарди маҳсулот, саноати сабук, 

хӯрокворӣ, масолеҳи сохтмон, кимиё, маъдан ва хизматрасониҳои 

vfp://rgn=126326/

нақлиёту алоқа, сайёҳӣ ва маорифу тандурустӣ ҳамасола на кам аз 100 

ҳазор ҷойҳои корӣ таъсис дода шаванд».11  

Ҷавонон доираи муҳимтарин дар раванди рушди фаъолияти 

соҳибкорӣ ба ҳисоб мераванд. Дар ин радиф, маҳз насли ҷавони 

имрӯза, соҳибкорони ҷавонон симои кишвари моро пас аз 10 сол 

муайян мекунанд. Суръати рушди иқтисод ва дар маҷмӯъ рушди 

кишвари мо аз рушди фаъолияти соҳибкории ҷавонон вобаста хоҳад 

буд. Сатҳи рушди иқтисоди ҳар як кишвар ва ташаккули соҳибкорию 

ҷалби сармоягузорӣ сатҳи маърифтанокӣ ва маълумотнокии ҷавонон 

муайян мекунад. 

Ҳамин тариқ, рушди соҳибкории ҷавонон яке аз самтҳои 

афзалиятноки рушди соҳибкории хурд дар Ҷумҳурии Тоҷикистон ба 

ҳисоб меравад. Таҳияи барномаҳои гуногуни давлатӣ ва минтақавӣ бо 

мақсади фароҳам овардани шароити мусоид, ки ҷавононро ба 

фаъолияти соҳибкорӣ ҳавасманд намоянд, зарур аст.  

Дар раванди баргузорнамоии ҷаласаҳои гурӯҳҳои мақсаднок ва 

мулоқоту вохӯриҳо бо соҳибкорони ҷавони кишвар маълум гардид, ки 

дар аксари минтақаҳои кишвар бо ташаббуси Ҳукумати Ҷумҳурии 

Тоҷикистон чораҳои зурурӣ андешида шудааст, аммо бо мақсади 

тақвият ва ба даст овардани донишу малакаҳои муосири соҳибкорӣ, 

мубодилаи иттилоот, пешниҳоди ғояҳои тиҷоратӣ ва гирифтани 

машварати коршиносон идомаи корҳо лозим аст.  

Намояи №4 Тақсимоти ҷавобҳои посухдиҳандагон ба саволи “Ба ақидаи Шумо ҷавонон 

дар кадом соҳа бештар ба дастгирӣ ниёз доранд”?  

 

Тавре аз намояи 6 маълум аст, аксари соҳибкорони ҷавон қайд 

намуданд, ки онҳо барои баланд бардоштани савияи дониш ва ё 

маърифати соҳибкорӣ ниёз ба мусоидат доранд. Дар баробари ин, 

гирифтани қарзи бо фоизҳои дастрас ва пешниҳоди имтиёзҳои андозӣ 

низ миёни посухҳо афзалият дорад.  

Пешвои муаззами миллат дар яке аз Паёмашон ба Маҷлиси Олии 

Ҷумҳурии Тоҷикистон қайд намуданд, ки «Мо бояд барои ҷавонон 

чунин шароите муҳайё созем ва онҳоро тарзе тарбия кунем, ки 

фарзандони мо дар зиндагӣ роҳи дурустро интихоб намоянд, илму 

донишҳои муосирро аз худ кунанд, касбу ҳунарҳои замонавиро 

омӯзанд ва оянда мақоми арзандаи худро дар ҷомеа соҳиб шаванд».12 

Бо мақсади дастгирии соҳибкорони навкор ва рушди соҳибкории 

хурду миёна тавассути хизматрасониҳои методӣ, иттилоотӣ, омузишӣ, 

ҳуқуқӣ молиявию андозӣ гумрукӣ ва ба ин васила фароҳам овардани 

шароити мусоид барои ҷавонон МД “Ташаккул ва рушди соҳибкории 

Гирифтани қарзи дастрас

Баланд бардоштани савияи дониш/маърифати …

Пешниҳоди имтиёзҳои андозӣ

Дастрасӣ ба иттилоот вобаста ба имкониятҳои мавҷуда

Таблиғоти (реклама) маҳсулот ва хизматрасониҳои худ

Ҷустуҷӯи мутахассисони/кормандони самти соҳибкорӣ

Харид ва иҷораи макон

Ба ақидаи Шумо ҷавонон дар кадом соҳа 
бештар ба дастгирӣ ниёз доранд?

адад

Тоҷикистон” дар асоси Қарори Ҳукумати Ҷумҳурии Тоҷикистон аз 

31.12.2018 таҳти №624 дар назди  Кумитаи давлатии сармоягузорӣ ва 

идораи амволи давлатии Ҷумҳурии Тоҷикистон  таъсис дода шудааст. 

Яке аз вазифаҳои асосии муассиса, ки дастгирии методию 

машваратии соҳибкорони хурду миёна мебошад, тавассути 

гузаронидани чорабиниҳои омӯзишӣ амалӣ карда шуда истодааст.  

Аз давраи аввали таъсисёбӣ то инҷониб ба яқ қатор дастовардҳо 

ноил гардида, дар тули фаъолияти худ баҳри дастгирии соҳибкорони 

навкор ва хурду миёна чорабиниҳои гуногуни омӯзишию методиро 

доир намудаанд. Аз ҷумла, зиёда аз 574 адад чорабиниҳои гуногуни 

омӯзишӣ гузаронида шуданд, ки шумораи умумии иштирокчиёни 

зиёда аз 14673 нафарро ташкил медиҳад.  

Иштирокчиёни чорабиниҳои мазкур соҳибкорони хурду миёна, 

ҷавонон, донишҷӯён ва занону духтарони соҳибкорро ташкил медиҳад. 

Аз шумораи умумии иштирокчиёни чорабиниҳои омӯзишӣ 40% 

- и онҳо бизнес-идеяҳои худро амалӣ намуда, дар тамоми шаҳру 

ноҳияҳои кишвар фаъолияти соҳибкории худро оғоз намуда, 

аксарияти онҳо ҳамчун соҳибкори инфиродӣ худро ба қайд 

гирифтаанд.  

Бо мақсади васеъ фаро гирифтани соҳибкорони хурду миёна ва 

навтаъсису ҷавонон ба фаъолияти соҳибкорӣ, Муассиса ва шуъбаҳову 

бахшҳои он дар в.Хатлон, в.Суғд, ВМКБ, ш.Кулоб ва НТҶ ҷойгир карда 

шуда, фаъолият менамоянд.  

Ҳамзамон, дар ҳоли ҳозир вобаста ба васеъ намудани фаъолият 

корҳо идома дошта, интизор меравад, ки дар соли оянда 

намояндагиҳои нави Муассиса дар минтақаи Рашт, шаҳри Конибодом 

ва ноҳияи Данғара ба фаъолият оғоз намоянд.  

Бинои марказӣ ва шуъбаҳои он бо тарҳи замонавӣ таъмир 

гардида, ба тамоми талаботи муосир ҷавобгӯ мебошад. Ҳамчунин дар 

дохили бино барои фаъолияти соҳибкорони навтаъсис чунин 

шароитҳо мавҷуданд 



Барнома ва чорабиниҳои омӯзишию методие, ки аз тарафи 

мутахассисони Муассиса омода гардида, мунтазам доир карда 

мешаванд:  

1. Барномаи инкубатсионӣ бо давомнокии 3 моҳ; 

2. Тренингҳои омӯзишӣ барои соҳибкорони навтаъсис; 

3. Форумҳои соҳибкорӣ; 

4. Мизҳои мудаввар;  

5. Мастер - классҳо;  

6. Силсила - чорабиниҳо ҷиҳати дастгирии соҳибкорони занон; 

7. Startup Talks – машварати мутахассисони касбӣ” 

8. Business-Connect” 

9. “Startup Weekend” – ҳафтаи соҳибкорони навкор” 

10.  Лоиҳаи “Up-shift/ПешСаф” дар ҳамкорӣ бо ташкилоти Юнисеф” 

11.  Лоиҳаи “Рушди соҳибкорӣ дар Тоҷикистон” дар ҳамкорӣ бо Бар 

номаи рушди СММ дар Тоҷикистон (UNDP)”  

12.  Машваратҳо оид "Ҳалли мушкилоти соҳибкорон дар давраи 

COVID-19" дар ҳамкорӣ бо Барномаи рушди СММ дар 

Тоҷикистон (UNDP)” 

13.  Лоиҳаи “Дастгирии соҳибкорӣ бо мини-грантҳо” дар ҳамкорӣ бо 

Агентии ҳамкориҳои байналмиллалии Ҷопон (JICA)” 

14.  Озмуни “Ҷоми Бизнес-инкубатор”; 

15.  Озмуни дарёфти беҳтарин бизнес - идеяҳои инноватсионӣ таҳти 

унвони “Choihona Hack”; 

16.  Онлайн -чорабиниҳо; 

17.  Ташкил намудани вохӯриҳои дуҷониба миёни соҳибкорони 

навкор бо ширкатҳои муваффақи ватанӣ (нетворкинг); 

18.  Корҳо ҷиҳати ба роҳ мондани фаъолияти пурсамари шуъбаҳои 

минтақавии муассиса дар шаҳрҳои Кулоб, Бохтар, Хуҷанд ва 

ВМКБ; 

19.  Курсҳои пешбурди тиҷорати электронӣ  (SMM); 

20.  Startup EVENT; 

21.  Экспресс-курс – “Чӣ гуна соҳибкор бояд шуд?” ва ғайраҳо.  

 



Муассиса ҳамкориҳоро бо Донишгоҳу донишкадаҳои олии 

кишвар тақвият бахшида, ҷавонони зиёде имконият пайдо намуданд, 

ки аз хизматрасониҳои муассиса ба таври васеъ истифода намоянд. 

Ғайр аз ин, давоми сол ячейкаҳои Муассиса дар донишгоҳу 

донишкадаҳои олии кишвар кушода шуда, ба ҷавонон имконият 

медиҳад, ки донишу малакаҳои хешро боз ҳам тақвият бахшанд. 

Фаъолияти шуъба ва бахшҳои минтақавӣ мунтазам ба роҳ монда 

шудааст. Дар соли 2022 бо дастгирии Барномаи рушди Созмони 

миллали муттаҳид шуъбаи Муассиса дар ВМКБ, ки дар ҳаҷми 2 утоқи 

корӣ дар бинои МИҲД  ш.Хоруғ ҷойгир мебошад, бо маблағи 75 000 

сомонӣ пурра аз таъмир бароварда шуда, дар арафаи Форуми 

байналмилалии  “Pomir – invest 2022” расман кушода шуд. 

Ҳамзамон, моҳи октябри соли ҷорӣ  бахши Муассиса дар шаҳри 

Кулоб низ аз ҷониби Пешвои миллат, муҳтарам Эмомалӣ Раҳмон 

расман ба фаъолияти хеш оғоз намуд. 

Бахши Муассиса дар доираи ҳамкорӣ бо МД “Маркази татбиқи 

лоиҳаҳо ва маблағгузории рушди деҳот”-и Вазорати молияи Ҷумҳурии 

Тоҷикистон азнавсозӣ гардида, имрӯзҳо фаъолияти пурсамар дорад. 

Бино дар хиёбони И. Сомонии шаҳри Кӯлоб ҷойгир буда, аз 2 

ошёна иборат аст. Дар бинои Муассиса 14 утоқи корӣ, маъмурият, 

ошхона, толори баргузории тренингҳо ва коворкинг иборат буда, 

тамоми имкониятҳо ҷиҳати оммавигардонии фаъолияти соҳибкорӣ 

роҳандозӣ гардидааст.  

Қобили зикр аст, ки саҳифаҳои иҷтимоии Муассиса дар 

шабакаҳои иҷтимоии фейсбук (Facebook) ва инстаграм (Instagram) 

фаъол буда, эълони ҳама гуна тренингу барномаҳои омӯзишӣ барои 

ҷавонону хоҳишмандон дастрас мебошад. Ҳамчунин, ҷавонон 

имконият доранд, ки доир ба рушди фаъолияти соҳибкорӣ аз 

саҳифаҳои иҷтимоии муассиса маълумоти муфидро дастрас намояд. 

Дар баробари ин, аз ҷониби баъзе шарикони рушд дар Ҷумҳурии 

Тоҷикистон, аз ҷумла Намояндагиҳои Барномаи рушди СММ, 

Accelerate Prosperity (акселерейт просеперити), Агентии Олмон оид ба 

ҳамкориҳои байналмилалӣ, Агентии Ҷопон оид ба рушди 



байналмилалӣ  ва дигар доираи ташкилотҳои донории дуҷонибаю 

бисёрҷониба бо мақсади дастгирии фаъолияти соҳибкории ҷавонон як 

қатор ташаббусҳо ва лоиҳаҳои самаранок татбиқ шуда истодааст. 

Ҳамзамон, дар кишвар бизнес инкубатори ПИК (PEAK) ҷиҳати 

дастгирии соҳибкорони навтаъсис (стартап), соҳибкории хурду миёна, 

дастгирии ғояҳои инноватсионӣ, машваратҳои касбӣ, баргузории 

тренингҳо, муаррифи лоиҳаҳои соҳибкорони ҷавон ба сармоягузорони 

эҳтимолӣ ва дигар самтҳо муваффақона фаъолият намуда истодааст.   

 

Намояи №5 Тақсимоти ҷавобҳои посухдиҳандагон ба саволи “Оё Шумо дар бораи 

барномаҳо ва ё лоиҳаҳои дастгирии соҳибкории ҷавонон маълумот доред ё не”? 

 

Ҳамзамон, тибқи пурсиши гузаронидашуда 64 фоизи 

посухдиҳандагон дар бораи барномаҳо ва лоиҳаҳои мавҷудаи 

дастгирии фаъолияти соҳибкории ҷавонон маълумот надоранд, 36 

фоизи дигар посухи мусбӣ доданд. 

Намояи №6 Таносуби синну соли соҳибкорон              Намояи №7 Таносуби гендерӣ 

 

 

 

 

 

Намояи №8 Муайяннамоии самти фаъолияти соҳибкорони ҷавон  

 

Аксарияти пурсишдиҳандагон аз манотиқи гуногуни кишвар 

соҳибкорони ҷавони аз 30 то 35 (51%) буда, фоизи зиёди онҳоро мардон 

(66%) ташкил доданд. Ҳамзамон, дар раванди мазкур ҷавонони аз 18 то 

24 (19%), аз 25 то 30 (30%) ва занону духтарон (34%) фаъолона иштирок 

намуданд. Дар рафти ҷаласаҳо ва мулоқотҳо бо ҷавонон масъалаи 

синну соли соҳибкори ҷавон мавриди баҳсу муҳокима қарор дода шуд.  

Тақрибан аксарияти иштирокчиён посух доданд, ки соҳибкори 

ҷавон гуфта, ашхоси то 35-ро тасаввур мекунанд. Аммо, қариб 20% 

пурсишшудагон ҷавоб доданд, ки синну соли соҳибкори ҷавон бояд то 

40 сола бошад. 

Самти фаъолияти соҳибкории ҷавонон тибқи натиҷаҳои 

саволнома муаяй гардид, ки 31% дар самти хизматрасонӣ, 17% дар 

самтҳои тиҷорат, кишоварзӣ, саноати сабук, 8% самти ҳусн, 7% 

дузандагӣ ва 3% дар самти сохтмон фаъолияти соҳибкории худоро пеш 

мебаранд. 

Тибқи таҳлили гузаронидашуда ва омӯзиши таҷрибаи 

кишварҳои хориҷ маълум гардид, ки дар аксарияти давлатҳо меъёрҳо 

ва ё мафҳуми соҳибкории ҷавононро муайян кардааст. Ба меъёри 

мазкур нафароне дохил мешаванд, ки ба синни 35 нарасидаанд ва ё 

онҳое, ки бори аввал соҳибкории худро оғоз кардаанд. Дар аксари 

кишварҳо мафҳуми соҳибкории ҷавонон қонунан муқаррар карда 

шудааст. Дар акси ҳол, соҳибкорон дар раванди иштирок дар грантҳо 

ва барномаҳои давлатӣ оид ба дастгирии тиҷорати ҷавонон душворӣ 

мекашанд. 

 

Намояи №9 Тақсимоти ҷавобҳои посухдиҳандагон ба саволи “Шумо зери 

мафҳуми фаъолияти соҳибкорӣ чиро мефаҳмед”? 

Дар натиҷаи пурсишномаи ба саволи “Шумо зери мафҳуми 

фаъолияти соҳибкорӣ чиро мефаҳмед?” аксарияти пурсишдиҳандагон 

ҷавоб доданд, ки ба роҳ мондани фаъолияти соҳибкорӣ ин имконияти 

ба роҳ мондани тиҷорати худ аст. Дар баробари ин аксари онҳо (33%) 

посух доданд, ки фаъолияти соҳибкорӣ ин имконияти худрушдкунӣ ва 

амалинамоии ҳадафҳои худ мебошад. Шумораи ками онҳо посухи 

“имконияти идора кардани гуруҳи ҳамфикрон” (9%) ва “дигар” (1%) 

интихоб намуданд.  

Тасодуфӣ нест, ки соҳибкорони ҷавон қайд карданд, ки дар зери 

мафҳуми фаъолияти соҳибкорӣ онҳо маҳз имконияти ифтитоҳ ва ё ба 

роҳ мондани тиҷорати худ ва имконияти худрушдкунӣ ва 

амалинамоии ҳадафҳои худро мефаҳманд. Зеро дар ҷаҳони имрӯза 

мақсадгузорӣ, худрушднамоӣ ва ба ҳадафҳои худ расидан хеле муҳим 

аст. Дар ин радиф, иштирокчиён ибрози назар намуданд, ки баргузор 

намудани чорабиниҳои гуногун бо ҷалб ва даъвати соҳибкори ҷавони 

муваффақ ҳамчун намунаи шахсияте, ки тавонист новобоста аз синну 

сол соҳиби дастовардҳои зиёд шавад, зарур аст.  

Тибқи натиҷаҳои пурсишнома посухдиҳандагон оғози фаъолияти 

соҳибкориро барои ҷавонони аз 17 то 35 сола дар Ҷумҳурии 

Тоҷикистон қаноатбахш (39%) баҳогузорӣ намуданд. Дар баробари ин, 

раванди мазкурро бо фоизи баробар (20%) посухи мушкил ва осон, 15 

% хеле осон ва танҳо 6% посух доданд, ки ин раванд барои онҳо хеле 

мушкил аст. 

 



 

Намояи №10 Тақсимоти ҷавобҳои посухдиҳандагон ба саволи “Ҳангоми оғози 

фаъолияти соҳибкорӣ Шумо аз кадом манбаи маблағгузорӣ истифода бурдаед”? 

 

Натиҷаҳои посух ба саволи “Ҳангоми оғози фаъолияти соҳибкорӣ 

шумо аз кадом манбаи маблағгузорӣ истифода бурдаед?” – аксарияти 

иштирокчиён қайд намуданд, ки онҳо бонкҳои қарзию молиявӣ ва ё аз 

дустону хешовандон қарз гирифтаанд. Тақрибан 40% посухдиҳандагон 

ҳангоми оғози фаъолияти соҳибкории худ аз пасандозҳои худ истифода 

бурдаанд. Тақрибан 25% посух доданд, ки аз барномаҳои дастгирии 

соҳибкорӣ истифода бурданд ва фоизи андаки онҳо ҳангоми вуруд ба 

фаъолияти соҳибкорӣ ниёз ба маблағ надоштанд ва қисми дигари онҳо 

сармоягузор пайдо карданд. 

Бо мақсади таҳлили самти хизматрасониҳои бонкӣ ва имтиёзҳои 

мавҷуда барои ҷавонон муайян карда шуд, ки аксарияти ҷавонон аз 

амалиётҳои қарзии бонкҳо истифода бурданд ва фоизи ками онҳо 

истифода набурданнд. Зиёда аз 60% посухдиҳандагон вобаста ба 

мавҷудияти имтиёзҳои бонкӣ барои ҷавонон маълумот надоранд, вале 

як қисми онҳо (39%) қайд намуданд, ки имтиёзҳо вуҷуд дорад. Вале дар 

баробари ин мушаххас карда нашуд, ки чӣ гуна имтиёзҳо ва дар кадом 

самтҳо барои ҷавонон пешниҳод карда мешавад.  

II. ТАҶРИБАИ БАЙНАЛМИЛАЛӢ ВА МИНТАҚАВИИ 

РУШДИ ФАЪОЛИЯТИ СОҲИБКОРӢ МИЁНИ 

ҶАВОНОН 

 

ФЕДЕРАТСИЯИ РОССИЯ 

Дар қаламрави Федератсияи Россия як қатор ширкатҳо  ва 

созмонҳо фаъолият менамоянд, ки ба тарҳрезии як қатор барномаҳои 

дастгирии соҳибкории хурду миёнаи муосидаткунандаи рушди 

соҳибкории ҷавонон машғуланд. Аз ҷумла, 

- Марказ оид ба мусоидати соҳибкории ҷавонон 

- Соҳибкории ҷавонон 

- Ассотсиатсияи соҳибкорони ҷавони Россия 

- ҶДММ “Дастгирии Россия” 

- Иттифоқи саноатчиён ва соҳибкорони Россия 

- Барномаи “Ту соҳибкор ҳастӣ” 

- Барномаи "Соҳибкории ҷавонони Россия" 

Инчунин, боиси зикр аст, ки барномаи “Ту соҳибкор ҳастӣ” 

ҷойгоҳи муҳимро дар рушди соҳибкории ҷавонон ишғол менамояд. 

Барномаи мазкур ба ҷавонон асосҳои пешбурди фаъолияти 

соҳибкориро меомӯзонад. Дар давоми барнома, зиеда аз 700,000 

ҷавонон иштирокчиёни Барнома шуданд, ки зиёда аз 10,300 

корхонаҳои нав кушода шуданд. Шумораи умумии ҷойҳои нави корӣ 

аз 20,000 гузашт, даромад беш аз 6 миллиард рубл ва тарҳҳои андоз 

беш аз 500 миллион рублро ташкил доданд. 

Бояд қайд кард, ки Барномаи дигаре, ки ба соҳибкорони ҷавон 

кӯмак мекунад, Барномаи "Соҳибкории ҷавонони Россия" мебошад, ки 

ба рушди соҳибкории ҷавонон нигаронида шудааст. Ин Барнома барои 

ҷавонон барои гирифтани маблағҳои дастраси молиявӣ ‒ қарзҳо 

(қарзҳо) барои кушодани тиҷорати худ шароит фароҳам меорад. Ғайр 

аз дастгирии молиявӣ, ба ҷавонон машварат оид ба таҳияи нақшаҳои 

бизнес ва омӯзиш оид ба пешбурди тиҷорат дар масъалаҳои гуногун 

пешниҳод карда мешавад. 

Дар қаламрави кишвари мазкур як қатор барномаҳо ва 



марказҳои дигар, ки ҳадафи асосии онҳо ин дастгирӣ ва фароҳам 

овардани шароит барои ҷалби ҷавонон ба соҳибкорӣ ва андешидани 

як қатор тадбирҳои зарурӣ дар самти мазкур аст, ба ҳисоб меравад. 

 

ОЛМОН 

Бузургтарин иттиҳодияи соҳибкорони ҷавони сатҳи федералии 

Олмон Wirtschaftsjunioren Deutschland (WJD) мебошад, ки 

соҳибкорони ҷавон ва кормандони роҳбарикунандаи синнашон аз 40-

соларо муттаҳид мекунад. Иттиҳодияи мазкур зиёда аз 10 ҳазор аъзои 

фаъолро дар бар гирифта, вазифаи нигоҳ доштани мақоми баланди 

соҳибкор дар ҷомеа, мусоидат ба рушди иқтисоди бозаргонии 

иҷтимоӣ ва баланд бардоштани рақобатпазирии соҳибкории олмонӣ 

дар ҷаҳонро дорад. Фаъолияти байналмилалӣ дар доираи Junior 

Chamber International амалӣ карда мешавад. Иттиҳодия соли 1954 

таъсис ёфта, аз 11 иттиҳодияи заминӣ ва 210 иттиҳодияи ноҳиявӣ 

иборат аст. 

Дигар ташкилоти ҷавонони соҳибкор ин Иттиҳоди соҳибкорони 

ҷавони корхонаҳои оилавӣ - Die Jungen Unternehmer (BJU verband fur 

junge Familien-und Eigentumerunternehmer) мебошад. Иттиҳод соли 

1950 таъсис ёфта, имрӯз тақрибан 1500 узви то 40-соларо дар бар 

мегирад, ки тамоми соҳаҳои иқтисодиёти Олмонро намояндагӣ 

мекунанд. Узви Иттифоқ инчунин метавонад соҳибкори навкор 

бошад, ки исбот кардааст, ки дар тӯли панҷ сол ба сатҳи зарурии 

рушди корхона ноил мешавад. 

Иттиҳодияи сеюми муҳимтарини соҳибкории ҷавононро 

метавон Иттиҳодияи "Ҷавонони ҳунарманд" Junioren des Handwerks 

e.V номид. Ин бузургтарин созмони Олмон аст, ки ба тарбияи насли 

ҷавони мутахассисони касбҳои ҳунарҳои мардумӣ мусоидат мекунад. 

Он аз 8000 аъзои аз 25 то 40 сола ва аз 120 иттиҳодияҳои минтақавӣ 

иборат аст. Иттиҳодия вазифаи асосии худро дар мусоидат ба рушди 

тахассуси касбии ҳунармандони ҷавон мебинад. 

 

 



ҶОПОН 

Федератсияи соҳибкорони ҷавон (ФСҶ) як қисми сохтории 

аксари Палтаҳои савдо ва саноати (ПСС) маҳаллӣ мебошад. Шаклҳои 

ташкилии фаъолияти  ФСҶ ин баргузории маҷлисҳои умумӣ, 

конфронсҳои директорон, президентҳо ва ноиби президентҳо, 

ҷаласаҳои комиссияю кумитаҳо ва вохӯриҳои намояндагони 

минтақавӣ мебошанд. Шумораи фаъолони ФСҶ, аз ҷумла роҳбарони 

онҳо, 5500 нафарро ташкил медиҳанд. ФСҶ ба кори ПСС Ҷопон дар 

рушди минтақаҳо, такмили фарҳанги соҳибкорӣ ва ҳифзи муҳити зист 

мусоидат мекунад. Барои муайян кардани ғояҳои ояндадор, инчунин 

озмуни умумимиллии нақшаҳои тиҷоратиро ташкил мекунад, ки ба 

ғолибон оид ба тиҷоратикунонии рушд ва такмили усулҳои 

идоракунӣ маслиҳатҳои зарурӣ дода мешаванд. 

 

ҶУМҲУРИИ ҚАЗОҚИСТОН 

Сиёсати кунунии давлатии Ҷумҳурии Қазоқистон ба дастгирии 

бисёрҷонибаи фаъолияти соҳибкорӣ нигаронида шудааст, аз ҷумла 

тадбирҳои зиёд аз ҷониби давлат ба самти соҳибкории хурд ва миёна 

(СХМ) таваҷҷуҳ зоҳир карда мешавад. Дар Ҷумҳурии Қазоқистон 

соҳибкори ҷавон, новобаста аз синну сол ва соҳаи фаъолият, метавонад 

ба чораҳои зерини молиявӣ ва ғайримолиявии дастгирии давлатӣ такя 

кунад: 

- грантҳо барои оғози тиҷорат; 

- машварат ва омӯзиш; 

- дастгирии кафолати қарз; 

- субсидияҳо. 

Дар Ҷумҳурии Қазоқистон инфрасохтори экосистемаи 

соҳибкории ҷавонон хеле рушд карда, то инҷониб чунин имкониятҳо 

барои ҷавононе, ки мехоҳанд ба фаъолияти соҳибкорӣ машғул шаванд, 

мавҷуд аст: 

1. Дар айни замон, грантҳо барои оғози фаъолияти соҳибкорӣ 

тавассути иштирок дар барномаҳои махсуси озмунӣ, ки дар 



доираи татбиқи Барномаи давлатии дастгирӣ ва рушди тиҷорат 

"Харитаи роҳи соҳибкорӣ-2025", ки дар як сол на камтар аз 2 

маротиба бо маблағҳои буҷетӣ гузаронида мешавад, ба даст 

оварда мешаванд. Гранти давлатӣ барои оғози фаъолияти 

соҳибкорӣ дар ҳаҷми аз ду то панҷ миллион тангаи қазоқӣ 

метавонад аз ҷониби субъектҳои соҳибкории хурд, аз ҷумла 

соҳибкорони ҷавони навтаъсис ба даст оварда шавад. 

2. ФОНДИ ҶАМЪИЯТИИ "АТАМЕКЕН STARTUP" 

Соҳибкорони ҷавон метавонанд тавассути муроҷиат ба палатаи 

миллии соҳибкорони Ҷумҳурии Қазоқистон "Атамекен" ба 

дастгирии омӯзиши асосҳои соҳибкорӣ ва машварати соҳибкорӣ 

дастрасӣ пайдо намоянд. Омӯзиш дар доираи Барномаи 

давлатии шуғли самаранок ва соҳибкории оммавӣ барои солҳои 

2017-2021 (Барномаи "Eubback") аз соли 2017 дар асоси Лоиҳаи 

"Bustau biznes" амалӣ карда мешавад. Иштирокчиёне, ки дар 

доираи Лоиҳаи Bustau Business бомуваффақият таълим 

гирифтаанд, шаҳодатнома мегиранд, ки мавҷудияти он барои 

иштирок дар барномаҳои қарздиҳии имтиёзноки давлатӣ ё 

гирифтани грант барои оғози фаъолияти соҳибкорӣ ҳатмист. 

Тибқи маълумоти "Атамекен" дар чор соли охир дар ин лоиҳа 

беш аз 150 ҳазор нафар омӯзонида шуданд, ки тавонистанд дар 

саросари Қазоқистон тақрибан 44 ҳазор лоиҳаи тиҷоратиро 

амалӣ кунанд. Аз соли 2019 соҳибкорони ҷавони навтаъсис имкон 

доранд, ки дар доираи лоиҳаи «Жас кәсіпкер» дар ФҶ Атамакен 

таҳсил кунанд. Иштирокчиёни мақсадноки лоиҳа ҷавонони аз 18 

то 29-сола, ки бекоранд ва даромади доимӣ надоранд. Иштирок 

дар лоиҳа ба ҷавонон имкон медиҳад, ки асосҳои соҳибкориро 

омӯзанд, ҷойгоҳи худро пайдо кунанд, тиҷорати худро оғок 

кунанд ва сармояи ибтидоиро ба даст оранд. Ғайр аз омӯзиш, 

тренингҳо ва семинарҳо, ФҶ Атамакен ба таври доимӣ барои 

соҳибкорони навтаъсис ва соҳибкороне, ки аллакай фаъолият 

мекунанд, машварат медиҳад. Машваратро аз маркази 

хидматрасонии соҳибкорон оид ба масъалаҳое, ба монанди 



баҳисобгирӣ ва баҳисобгирии андоз, маркетинг (алахусус таҳияи 

нақшаи тиҷорат), расмиёти гумрукӣ, технологияҳои иттилоотӣ, 

хадамоти ҳуқуқӣ ва ғайра гирифтан мумкин аст. 

3. МАРКАЗИ СОҲИБКОРИИ "QOLDAY" 

Соҳибкорони ҷавони шаҳри Алмаато метавонанд вобаста ба 

воситаҳои маблағгузории имтиёзнок ва таҳияи нақшаҳои 

тиҷоратӣ ва кӯмак дар ҳамроҳии лоиҳаҳо аз муассисаҳои 

молиявии Маркази соҳибкории "Qolday" омӯзиш ва машварат 

гиранд. Омӯзиш  метавонад ҳам дар формати ҳузурӣ (офлайн) ва 

ҳам  маҷозӣ (онлайн) тавассути курсҳои гуногуни видеоӣ ва дигар 

маводҳои дар платформаи "Qolday" ҷойгиршуда ва инчунин 

тренингҳои онлайн аз ҷониби тренерҳои пешбари тиҷоратӣ 

гузаронида шавад. Курсҳо ва тренингҳо махсус барои ҳамаи 

категорияҳои соҳибкорон, аз ҷумла соҳибкорони эҳтимолӣ, 

шурӯъкунандагон ва фаъол таҳия шудаанд. 

4. Дастгирии кафолати қарзҳо ва субсидияҳо воситаҳои дастгирии 

молиявии давлатӣ мебошанд, ки айни замон дар доираи ХРС-

2025 тавассути ҶСК "Фонди рушди соҳибкорӣ "Даму" (Фонди 

"Даму") пешниҳод карда мешаванд. Соҳибкорон метавонанд ин 

воситаҳоро ҳангоми набудани гаравпулии худ ва инчунин қисман 

пардохт кардани мукофотҳои бонкие, ки ба бонк ёдигар 

ташкилотҳои молиявӣ пардохт мекунанд, истифода баранд. 

5. Дар миёни ташкилотҳо, ки ба рушди соҳибкории ҷавонон ва 

рушди лоиҳаҳои навтаъсис (стартап) мусоидат мекунанд, бизнес 

икубаторҳои соҳибкориро алоҳида ҷудо кард, аз ҷумла:  

-  Бизнес инкубатори "MOST"  

-  Парки технологии байналмилалии IT-startup "Astana Hub" 

-  Барномаи бизнеси инкубатсионии "Abc Incubation" Аз 

Ҷониби Nazarbayev university research and innovation system 

(nuris), 

- impact hub 

- kbtu startup incubator ва Ғайра.  



Масалан, бизнес инкубатори "MOST" аз соли 2015 инҷониб 

фаъолият дорад ва аввалин инкубатори хусусии бизнес дар кишвар 

мебошад, ки соҳибкорони навкорро дар тамоми марҳилаҳои рушди 

тиҷорат - аз таҳияи идея то татбиқи он дастгирӣ мекунад. Дар соли 

2019, бизнес инкубатори "MOST" якҷо бо Citi Foundation татбиқи 

лоиҳаи рушди соҳибкории ҷавононро оғоз кард, ки ҳадафи он омода 

кардани мутахассисони ҷавон оид ба ташкили корхонаҳо ва малакаҳои 

идоракунӣ ва фароҳам овардани имкониятҳои дастрасӣ ба бозорҳои 

маҳаллӣ ва хориҷӣ буд.  

6. Дар рушди соҳибкорӣ барои ҷавонон ташкилотҳои ғайридавлатӣ 

нақши муҳим доранд, ба монанди ташкилоти байналмилалии 

ғайритиҷоратии Enactus, ки иттиҳодияи донишҷӯёни фаъол, 

пешвоёни академӣ ва тиҷорӣ мебошанд, ки ба соҳибкорӣ ҳамчун 

роҳи ҳалли мушкилоти иҷтимоӣ назар мекунанд. Намояндагиҳои 

Enactus дар 37 кишвар, аз ҷумла дар Қазоқистон кор мекунанд. 

Дар Enactus Kazakhstan зиёда аз 3 ҳазор донишҷӯ аз 50 

донишгоҳҳои гуногун аз саросари Қазоқистон дохил мешаванд, 

ки дар зиёда аз 100 лоиҳаҳои гуногун кор мекунанд. 

7. Лоиҳаи муштараки Бонки байналмилалии таҷдид ва рушд ва 

Вазорати маориф ва илми Ҷумҳурии Қазоқистон – Лоиҳаи рушди 

корпуси ҷавонони "ZhasProject"мебошад. Ҳадафи ин лоиҳа ҷалби 

ҷавонон, бахусус гурӯҳҳои осебпазир ба ҳаёти ҷомеа, инчунин 

рушди малакаҳои ҳаётан муҳим тавассути барномаи омӯзишии 

малакаҳои фаъолияти ҷамъиятии муфид ба манфиати ҷомеа 

мебошад.  

8. Инчунин, дар қаламрави Ҷумҳурии Қазоқистон лоиҳаҳои Бонки 

Аврупоии таҷдид ва рушд, Барномаи Bizspark аз Microsoft, SES 

(Хадамоти коршиносони Олмон) ва SABIT (Барномаи махсуси 

таҷрибаомӯзии тиҷоратии ИМА) бомуваффақият татбиқ карда 

мешаванд. 

9. МУСОБИҚАҲОИ МИЛЛИИ SIFE KAZAKHSTAN 

Иттифоқ Атамекен мусобиқаҳои миллии соҳибкорои ҷавононро 

"SIFE Kazakhstan" (Students In Free Enerprise) ташкил кард, ки 



ғолибон моҳи октябри соли 2012 ба Вашингтон барои намояндагӣ 

Қазоқистон дар ҷоми ҷаҳонии SIFE оид ба соҳибкории ҷавонон 

сафарбар гардиданд, ки дар он дастаҳои қавитарин аз 37 кишвари 

ҷаҳон ҷамъ меоянд. Маълумоти мухтасар дар бораи SIFE 

Kazakhstan 

-  Иштирокчиён: зиёда аз 200 нафар  

-  Дастаҳо - 18  

-  Шаҳр - 7 

- Меҳмонон – зиёда аз 500  

-  Макон - Intercontinental Almaty Hotel  

- Даврият - Ҳамасола  

Маълумотнома: SIFE - барномаи фаъоли рушдёбандаи байналмилалии 

донишҷӯен, ки дар 1600 донишгоҳҳои ҷаҳон муаррифӣ шудааст. 

Иштирокчиёни он дар айни замон 60 ҳазор нафар мебошанд.  

Рӯйхати ширкатҳое, ки ба рушди стартапҳо дар Қазоқистон мусоидат 

мекунанд:  

1. ASTANA HUB 

Технопарки байналмилалии IT-стартапҳои Astana Hub барои 

рушди ширкатҳои технологӣ имконият фароҳам меорад ва 

мунтазам барномаҳои таълимиро барои стартапҳо, 

сармоягузорон ва соҳибкорони фаъол амалӣ менамояд. Дар тӯли 

мавҷудияти парки технологӣ, тақрибан 650 стартап дастгирӣ — 

акселератсия ва инкубатсияро ба даст оварданд. Ба иштирокчиён 

имтиёзҳои андоз аз арзиши иловашуда, андоз аз арзиши 

иловашуда барои воридоти молҳо, андоз аз роялти, низоми 

раводид дар ҳолати соддакардашуда дода мешаванд ва инчунин 

баъзе имтиёзҳои дигар дода мешаванд. 

2. BI INNOVATIONS 

Ҳадафи Bi innovations рушди соҳаи сохтмон, тавсеаи имкониятҳо 

бо истифодаи технологияҳои муосир: зеҳни сунъӣ, блокчейн, 

истифодаи роботҳо ва воқеияти виртуалӣ ва афзоишёфта 

мебошад. 



Барои стартапҳо Барномаи Open Innovations Challenge 

гузаронида мешавад. Дар доираи ин ташаббус, созмондиҳандагон 

лоиҳаҳоеро меҷӯянд, ки метавонанд соҳаро ба самти беҳтар 

ташаккул диҳанд. Ин барнома дар формати онлайн сурат 

мегирад, то таҳиягарони стартапҳо аз тамоми ҷаҳон иштирок 

кунанд. Ғолибони барномаи сармоя ба даст меоранд, ва аз ҷониби 

менторон ва мутахассисони BI Group дастгирӣ пайдо карда, 

метавонанд бо муштариёни асосии холдинг ҳамкорӣ намоянд. 

3. КЛАСТЕРИ ИННОВАТСИОНИИ NURIS  

NURIS ба мутахассисон ва соҳибкорони ҷавони дар ҷустуҷӯи 

имкониятҳои инноватсионии лоиҳа, суръат бахшидан ба ғояҳо ва 

технологияҳои пешрафтаи соҳибкорӣ кӯмак мерасонад ва ба 

лоиҳаҳои баландтехнологии манфиатдор барои ширкатҳои 

венчурӣ, корпоратсияҳо, муштариёни давлатӣ ва дар маҷмӯъ 

ҷомеа дастгирӣ мекунад. Дар доираи ин барнома, аллакай 

тақрибан 140 стартапҳо аз акселератсияи соҳибкорӣ гузаштаанд. 

Стартапҳо метавонанд ба сармоягузорон, шарикон ва 

лабораторияҳои Донишгоҳи Назарбоев дастрасӣ пайдо кунанд. 

Иштирокчиёни акселератор системаи прокторинги Aero, Jobster, 

Teachers Lab буданд. 

4. Инчунин барномаи бизнес инкубатори ABC INCUBATION 

мавҷуд аст. Ҳадафи ин барнома дастгирии рушди технологӣ 

мебошад. Ба стартапҳо имконият дода мешавад, ки лоиҳаҳои 

тиҷоратии худро тафтиш кунанд, прототип эҷод кунанд ва 

инчунин дар гурӯҳ кор карданро омӯзанд. Инкубатор дар 

формати онлайн сурат мегирад. Иштирокчиен метавонанд ҳам 

кор кунанд ва ҳам барномаро гузаранд. Барнома 12-17 ҳафта 

давом мекунад, иштирок ройгон аст. 

5. PwC Venture Hub  

Ин хадамот (хаб) бо фонди венчурии YellowRockets ҳамкорӣ 

мекунад ва онҳо якҷоя барномаи инноватсионии кушодро таъсис 

доданд. Иштирокчиён ба мутахассисони соҳаи машварат 



(консалтинг) ва аудит дастрасӣ пайдо мекунанд, метавонанд бо 

ширкат шарикӣ ба роҳ монанд ва инчунин барои лоиҳаи 

озмоишӣ грант дода шаванд. Лоиҳаҳо бояд бо киберамният, 

зеҳни сунъӣ, омӯзиши онлайн ва ғайра алоқаманд бошанд. 

6. MOST Venture Fund I 

Ин фонди хусусӣ аз ҷониби аввалин бизнес инкубатори 

Қазоқистон MOST таъсис дода шудааст. Фаъолияти он дастгирии 

соҳибкорони технологӣ мебошад, то имкон пайдо намоянд, ки бо 

лоиҳаҳо кор кунанд, мубодилаи таҷриба намоянд ва соҳиби 

дастгири менторӣ аз коршиносон шаванд. Соли 2018 беҳтарин 

бизнес инкубатор дар Қазоқистон дониста шуд. Фонд бо 

сармоягузорӣ ба стартапҳо аз Осиёи Марказӣ, Қафқоз, Сибир 

машғул аст ва инчунин омода аст , ки самти мазкурро дар 

Аврупои марказӣ ва шарқӣ рушд диҳад. Он ба лоиҳаҳои 

технологӣ, ки ба бозори ҷаҳонӣ нигаронида шудаанд, тамаркуз 

мекунад. 

Фонд дорои ду формати корӣ мебошад: акселератори соҳибкорӣ, 

ки сармоягузорӣ ва инчунин сармоягузории мустақимро ба 

ширкатҳое, ки аллакай воситаи корӣ сохтаанд, таъмин мекунад. 

7. QazTech Venture 

Ширкат як қисми ҶС “Менеҷери миллии Ҳолдинг “Байтерек”” 

мебошад. Ширкати мазкур ба рушди соҳибкорӣ дар соҳаи 

технология машғул аст ва инчунин сармоягузории венчурӣ, 

машварати технологӣ ва инкубатсияи соҳибкориро рушд 

медиҳад. Хоҳишмандон метавонанд дар акселераторҳои 

соҳибкорӣ ва рӯзҳои намоишӣ (демо днях) иштирок кунанд. Дар 

доираи Барномаи Kazakhstan Digital Accelerator, ки аз ҷониби 

QazTech Ventures гузаронида мешавад, иштирокчиён барои 

омӯзиши семоҳа интихоб мешаванд. 

8. Fintech hub AIFC 

Fintech стартапҳо, соҳибкорон ва сармоягузоронро муттаҳид 

мекунад. Нақши он аз рушди соҳа дар Қазоқистон ва минтақа 

тавассути як қатор имкониятҳо барои фондҳои сармояи венчурӣ 



ва муассисаҳои молиявӣ иборат аст. Вазифаи асосии маркази 

мазкур ин рушди экосистемаи финтех ва иқтисоди ғайринақдӣ 

дар Қазоқистон ва Осиёи Марказӣ мебошад. Иштирокчиён ба 

технологияҳои муосир, ташаббусҳои нави муштарак, ворид 

шудан ба бозорҳои хориҷӣ ва гирифтани машварат аз 

коршиносони беҳтарин дастрасӣ пайдо мекунанд. 

9. QazInnovation 

QazInnovation институти милли рушди технологии кишвар 

мебошад. Ширкат барои стартапҳо дар соҳаи инноватсия 

имконият фароҳам меорад. Иштирокчиён метавонанд дар 

марҳилаи аввал на бештар аз даҳ миллион танга гиранд, дар 

марҳилаи дуюм ва сеюм ба онҳо на бештар аз 140 миллион танга 

дода мешавад. Инчунин, онҳо музди меҳнат, хароҷот барои 

пешбурди лоиҳа ва ғайра мегиранд. 

10.  Founder Institute Nur-Sultan 

Муассисон ҳадаф доранд, ки ба дастаҳои навкор дар марҳилаи 

пеш аз татбиқи лоиҳаҳо кӯмак расонанд. Ба хатмкунандагони 

лоиҳа тақрибан 1 миллиард доллар маблағгузорӣ карда мешавад. 

Стартапҳо метавонанд системаи нетворкингро рушд диҳанд, 

ширкати омодаи сармоягузориро таъсис диҳанд ва аз 

мутахассисони водии Силикон дастгирии пас аз Барномаро 

гиранд. 

 

ҶУМҲУРИИ УЗБЕКИСТОН 

Айни замон, барои дастгирии соҳибкорони ҷавон дар Ҷумҳурии 

Узбекистон имкониятҳои гуногун фароҳам оварда шудаанд. Яке аз онҳо 

ин пешниҳоди қарзҳои имтиёзнок барои маблағгузорӣ ва ё дастгирии 

лоиҳаҳои соҳибкории ҷавонон мебошад. 

Тибқи Фармони Президенти Ҷумҳурии Узбекистон аз 21 апрели 

соли 2021 №ПП-5088 "Дар бораи тадбирҳо оид ба ташкили фаъолияти 

минтақаҳои саноатию соҳибкории ҷавонон, инчунин дастгирии 

ташаббусҳои соҳибкории ҷавонон" таъсиси минтақаҳои саноативу 



соҳибкории ҷавонон, инчунин Фонди дастгирии соҳибкорони ҷавон 

пешбинӣ шудааст. 

Минтақаҳои саноатии мазкур барои таъсиси "стартапҳо", 

ташаккул ва рушди ғояҳои инноватсионӣ, ташкил ва татбиқи 

фаъолияти соҳибкорӣ, аз ҷумла ҷорӣ намудани таҳаввулоти 

инноватсионӣ дар раванди истеҳсолот ва тиҷоратикунонии натиҷаҳо, 

барқарор кардани робитаҳои кооперативӣ бо корхонаҳои бузурги 

саноатӣ тамоми шароитҳоро фароҳам меоранд. 

Ҷавонони аз 18 то 30 сола дар асоси талаботҳои зайл имконияти 

татбиқи лоиҳаи сармоягузории худро дар яке аз минтақаҳои саноатии 

ҷавонон дода мешавад: 

1. Дар минтақаҳои саноатии ҷавонон стартап-лоиҳаҳои 

сармоягузорӣ барои соҳибкорони ҷавон, ки ба истеҳсоли 

маҳсулоти инноватсионӣ, маҳсулоти воридотивазкунанда ва ба 

содирот нигаронидашуда, инчунин ташкили истеҳсолот дар 

асоси патент ҷойгир карда шудаанд. 

2. Стартап-лоиҳаҳои сармоягузорӣ, ки ба ҷавонон ҳадди аққал 70 

фоизи ҷойҳои нави корӣ, аз ҷумла шуғли ҷавонони ба "дафтарҳои 

ҷавонон" дохилшударо таъмин мекунанд, ҳангоми ҷойгиркунӣ 

дар Минтақаҳои саноатии ҷавонон афзалият доранд. 

Барои маблағгузории ин гуна лоиҳаҳо қарзҳои имтиёзнок гирифтан 

мумкин аст. 

Ба соҳибкорони ҷавон қарзҳои имтиезнок барои лоиҳаҳои 

сармоягузорӣ дар самтҳои зерин дода мешаванд: 

• коркарди амиқ, нигоҳдорӣ ва бастабандии меваю сабзавот ва 

маҳсулоти кишоварзӣ 

• саноати дӯзандагӣ, пойафзол ва чарчинвории чарм 

• саноати химия, дорусозӣ 

• саноати хӯрокворӣ 

• саноати электротехникӣ ва мошинсозӣ 

• истеҳсоли масолеҳи муосири сохтмонӣ 

• соҳаи ҳунармандӣ 



• технологияҳои иттилоотию коммуникатсионӣ 

Шартҳои қарзҳое, ки аз ҳисоби маблағҳои Фонди дастгирии 

соҳибкорони ҷавон дода мешаванд, инҳоянд: 

- Маблағ - ба андозаи на бештар аз 100 ҳазор доллари ШМА 

- Мӯҳлат - 7 сол 

- Меъери фоизӣ -14% (барои қарзҳои пули миллӣ) ва 3% (барои 

қарзҳои асъорӣ) 

Агар маблағи лоиҳаҳои сармоягузорӣ аз 100 ҳазор доллари ШМА 

ҳам зиёд бошад қарз гирифтан мумкин аст. 

Инчунин, барои соҳибкорони ҷавон имтиёзҳо барои истифодаи 

биноҳо ва иншоот барои пешбурди фаъолияти соҳибкорӣ мавҷуданд. 

1. Соҳибкорони ҷавон метавонанд биноҳо ва иншоотро дар 

минтақаҳои саноатии ҷавонон бо шартҳои иҷора истифода 

баранд. Ҳамзамон, биноҳо ва иншооти холӣ бо меъёрҳое ба иҷора 

дода мешаванд, ки аз ҳадди ақали муқарраршудаи иҷора барои 

истифодаи амволи ғайриманқули давлатӣ зиёд нестанд. 

2. Соҳибкорони ҷавон, ки мехоҳанд бино ё иншоотро ҳамчун дороӣ 

дар тавозуни худ бубинанд, имкон доранд биноҳоро ба иҷора 

гиранд. 

Супоридани биноҳо дар асоси лизинг ба соҳибкорони ҷавон аз 

ҷониби бонкҳои тиҷоратӣ бо асъори миллӣ бо меъёри 14 фоизи солона 

сурат мегирад. Ҳамзамон, 10 фоизи арзиши бинои ба иҷора 

гирифташуда ҳамчун пардохти аввалия шуморида мешавад. 

Соҳибкорони ҷавон метавонанд ҳамчун гарави қарз пешниҳод 

кунанд: 

1. Фонди давлатии дастгирии фаъолияти соҳибкорӣ оид ба қарзҳои 

бонкҳои тиҷоратӣ то 50 фоизи маблағи қарз, вале ба маблағи на 

бештар аз 500 миллион суми узбеки замонат медиҳад; 

2. Ташкилотҳои суғурта сиёсати суғуртаро ба андозаи 2% солона аз 

хавфи баргардонидани қарз пешниҳод мекунанд. 



Бояд қайд кард, ки на танҳо соҳибкорони ҷавон, балки корфармоёне, 

ки ба шуғли ҷавонон мусоидат мекунанд, метавонанд имтиёзҳо ба даст 

оранд: 

Тибқи Фармони Президенти Ҷумҳурии Узбекистон аз 20 апрели 

соли 2021, №ПП-6208 "Дар бораи тадбирҳои иловагӣ оид ба дастгирии 

фаъолияти соҳибкорӣ, мусоидат ба шуғл, ҳифзи иҷтимоӣ ва ташкили 

пурмаҳсули вақти холии ҷавонон" ба муҳлати то 1 январи соли 2023 

маблағи андози иҷтимоӣ (12%), ки корфармоён барои кормандони на 

зиёда аз 25 сола пардохт кардаанд, пурра аз буҷети давлатӣ 

баргардонида мешавад. 

Дар айни замон, маблағи андози иҷтимоӣ ба шарте баргардонида 

мешавад, ки кормандони ҷавон дар давоми шаш моҳ, аз моҳи ҳафтум 

сар карда, пайваста кор кунанд. 

Ғайр аз он, барои ҷавононе, ки ба "Дафтарчаи ҷавонон" дохил карда 

шудаанд, як қатор имтиёзҳо барои фаъолияти соҳибкорӣ фароҳам 

оварда шудааст, аз ҷумла: 

1. Субсидияҳо барои хариди таҷҳизот ва асбобҳои зарурӣ ба 

андозаи на бештар аз 40 маротиба аз арзиши асосии 

ҳисоббаробаркунӣ (ба ҳолати соли 2022 то 9,8 миллион сӯми 

узбекӣ) ҷудо карда мешаванд; 

2. Барои хариди тухмӣ ва ниҳолҳо - то 8 маротиба андозаи 

ҳисобкунии асосӣ (ба ҳолати соли 2022 то 1,96 миллион сӯми 

узбекӣ); 

3. Агар соҳибкорони ҷавон бинои иҷораро барои фаъолияти 

соҳибкорӣ истифода баранд, 30 фоизи хароҷоти солонаи иҷора 

ҷуброн карда мешавад - аммо ба маблағи на бештар аз 25 

маротиба андозаи асосии ҳисоббаробаркунӣ (ба ҳолати соли 2022 

то 7,35 миллион сӯми узбекӣ) 

 

 

 



III. ТАВСИЯҲО ҶИҲАТИ РУШДИ СОҲИБКОРӢ БАРОИ 

ҶАВОНОН 

 

Дар давраи навин, махсусан баъд аз паҳн гардидани пандемияи 

КОВИД 19 ва дар ин замина ташаккули хизматрасониҳои рақамӣ ҷалби 

ҷавонон бо мақсади рушди соҳаҳои иқтисодиву иҷтимоии ҷомеа хеле 

муҳим аст. Фароҳам овардани шароити мусоиди пешбурди соҳибкорӣ, 

ҳамзамон рушди бахши хусусӣ ҷиҳати расидан ба ҳадафҳои созандаву 

стратегии Ҳукумат нақши хеле муҳимро мебозад. Қувваи созанда ва 

пешбаранда, яъне ҷавонон бештари аҳолии Тоҷикистонро ташкил 

намуда, таваҷҷӯҳи хосаро ҷиҳати дастгирӣ ва ҷалби онҳоро барои 

ташкил, ташаккул ва рушди соҳаи соҳибкорӣ талаб менамояд.   

Аз ҷониби Ҳукумати Ҷумҳурии Тоҷикистон таҳти сарварии 

Пешвои миллат, Президенти Ҷумҳурии Тоҷикистон, мӯҳтарам 

Эмомалӣ Раҳмон як қатор тадбирҳои зарурӣ бо мақсади таъмин ва 

фароҳам овардани шароити мусоиди худрушднамоию худтакмилдиҳӣ 

ва мақоми ҷавонон дар ҷомеа андешида шудааст. Ҳамзамон, бо 

дарназардошти талаботи замони муосир, пешравии илму техника, 

ҳифзи манфиатҳои миллӣ, амнияти давлат ва дигар самтҳо чораҳои 

зарурию саривақтӣ андешида шудааст. Вале, дар баробари пешравиҳо 

ва дастовардҳо, як қатор мушкилиҳо низ ҷой доранд. Солҳои охир аз 

ҷониби ҷавонон амалҳои шомил шудан ба ҳар гуна гурӯҳҳои 

экстремистиву террористӣ ва содири як қатор амалҳои номатлуб, ки 

боиси дар хатар гузоштани ояндаи миллат мегардад, мушоҳида 

мешавад. Ҳамзамон, тибқи маълумот ва таҳлилҳои гузаронидашуда 

сатҳи содиршавии ҷинноятҳои гуногун аз ҷониби ҷавонон зиёд 

гардидааст.  

Чунин як гурӯҳи иҷтимоӣ чун ҷавонон унсур ва нерӯи муҳим дар 

соҳаи соҳибкорӣ ба шумор мераванд. Маҳз ҷавонон ва соҳибкорони 

ҷавон пас аз 10-15 сол симои давлатро муқаррар мекунанд. Қайд кардан 

зарур аст, ки сатҳ ва суръати рушди иқтисодиву иҷтимоӣ ва тараққиёти 



ҷомеа ва кишварамон аз рушди соҳибкории ҷавонон вобастагии калон 

дорад.  

Ҳамин тариқ, рушди соҳибкорӣ ва ё ҷалби ҷавонон ба фаъолияти 

соҳибкорӣ яке аз самтҳои афзалиятноки рушди соҳибкории хурду 

миёна дар Ҷумҳурии Тоҷикистон ба ҳисоб меравад. Фароҳам овардани 

фазои мусоид, ки ҷавононро ба фаъолияти соҳибкорӣ ҳавасманд кунад, 

бояд дар доираи таҳияи барномаву ҳуҷҷатҳо ва санадҳои меъёрию 

ҳуқуқӣ мавриди баррасии ҳамаҷониба қарор дода шавад.  

Новобаста аз фаъолияти бахшҳои бизнес инкубаторҳои 

Тоҷикистон дар тамоми вилоятҳои ҷумҳурӣ, ки дар марказҳои мазкур 

ҷавонон имконият доранд дониш ва малакаҳои зарурии соҳибкориро 

ба даст оранд, ҳанӯз ҳам мубодилаи иттилоот, таҳияи ғояҳои 

инноватсионӣ ва машварати коршиносони соҳа ба қадри кофӣ рушд 

накардааст. 

Соҳибкорони ҷавони тоҷик имрӯзҳо ба дастгирии молиявӣ, 

иттилоотӣ ва машваратӣ ниёз доранд. Аммо мавҷуд набудани 

стратегия рушди босуботи самт ва дастгирии ҳамаҷониба, ки 

тараққиёти самти мазкурро таъмин кунад, мушкилиҳои зиёдро ба 

миён меорад. 

Дар раванди таҳлили мазкур, ки яке аз мақсадҳои асосии он ин 

муайян ва ошкорнамоии монеаву мушкилиҳои соҳибкорони ҷавон аст, 

як қатор мушкилиҳо  вуҷуд дорад, аз ҷумла: 

➢ Сатҳи нокифояи ҷамъоварии маълумоти омории 

соҳибкорони ҷавон;  

➢ Мавҷуд набудани заминаи пурраи қонунгузории фаъолияти 

соҳибкорӣ; 

➢ Мавҷуд набудани ассотсиатсияҳои соҳибкорони ҷавон, 

клуби соҳибкорони ҷавон ва ғ; 

➢ Сатҳи маърифтанокии сусти пешбурди фаъолияти 

соҳибкорӣ миёни ҷавонон;  

➢ Надоштани таҷрибаи кофӣ ва ё боварӣ надоштан ба худ; 



➢ Сатҳи пасти хизматрасониҳои машваратӣ ба ҷавонон, аз 

давраи оғози фаъолияти соҳибкорӣ то замони барҳамдиҳии 

он;  

➢ Набудани заминаи молиявӣ ва ё сармоя барои оғози 

фаъолияти соҳибкорӣ;  

➢ Суръати сусти рушди низоми маблағгузории лоиҳаҳо; 

➢ Набудани имтиёзҳои андозӣ ва қарзӣ; 

➢ Мавҷуд набудани манбаи иттилоотӣ, ки дар он ҷавонон 

метавонанд маълумоти заруриро дар бораи барномаҳои 

мавҷудаи дастгирии соҳибкорӣ пайдо кунанд ва ғ. 

Аз натиҷаҳои пурсиши гузаронидашуда, маълум мешавад, ки 

аксари соҳибкорони ҷавон мушкилиҳоро ба фоизи баланди бонкҳои 

тиҷоратӣ, шумораи зиёди ҳуҷҷатҳои зарурӣ барои бақайдгирӣ, 

талаботи зиёд дар раванди гирифтани қарз, набудани имтиёзҳои 

махсус барои соҳибкорони ҷавон ва дигар мушкилиҳо рабт медиҳанд. 

Рушди фаъолияти соҳибкорӣ миёни ҷавонон самти афзалиятнок 

ва муҳими тараққиёти кишвар ба ҳисоб рафта, ҳамчун ҳадафи 

стратегии давлат арзёбӣ мегардад. Тавассути рушди фаъолияти 

соҳибкорӣ ва ҷалби ҷавонон ба ин самт пеш аз ҳама ба баланд 

бардоштани даромади аҳолӣ, махсусан аҳолии деҳот, таъмини 

шароити мусоиди ташкили чойҳои кори сазовор ва ба ин васила 

баланд бардоштани нишондиҳандаҳои шуғли аҳолӣ миёни табақаҳои 

осебпазир ва дигар ҷанбаҳои мусбӣ ҳамаҷониба саҳми назаррас 

мегузорад. Бо мақсади расидан ба ҳадафи мазкур ва татбиқи ислоҳоту 

пешбининамудаи Ҳукумати кишвар дар соҳаҳои андозу маориф, 

низоми бонкӣ ва дар маҷмӯъ ҷиҳати татбиқи тадбирҳои муҳим аз 

ҷониби давлат амалинамоии унсурҳои зерин зарур аст: 

1. Ҷанбаҳои ҳуқуқӣ:  

- ташаккули мақоми ҳуқуқии соҳибкории ҷавонон ва ё корхонаи 

ҷавон; 



- пешниҳоди субсидияҳои яквақта барои дастгирии лоиҳаҳо ва 

пешниҳодҳои навоваронаи аз ҷониби ҷавонон таҳияшуда ва инчунин 

ба тавсеаи имкониятҳои худтаъминкунии ҷавонон нигаронидашуда; 

- озод намудани корхонаҳои хурди инноватсионии ҷавонон аз 

пардохти андоз аз фоидаи ташкилот (таътили андоз) дар давоми 2 соли 

аввали оғози фаъолият, инчунин пардохти 50 фоизи маблағи андоз дар 

ду соли минбаъда; 

- пешниҳод намудани имтиёзҳои муайян ва ё коҳиши нархи 

қувваи барқ барои соҳибкорони ҷавоне, ки коргоҳ ва ё корхонаҳои 

истеҳсолӣ доранд дар як муддати муайян; 

- таҳияи санади меъёрии ҳуқуқие, ки ҷуброни хароҷотро (аз 30-

70%) ширкатҳои хурди инноватсионии ҷавонони вобаста ба арзёбии 

объектҳои моликияти зеҳнӣ ва бақайдгирии патентҳо, тамғаҳои 

молиро пешбинӣ менамояд; 

- ҷорӣ намудани меъёри коҳишёфтаи ААИ барои ҳамаи 

амалиётҳои марбут ба фурӯши маҳсулоти инноватсионӣ барои 

соҳибкорони ҷавон. 

 

2. Ҷанбаҳои иқтисодӣ: 

- кам кардани шумораи расмиёти ҳатмии андоз ва баҳисобгирӣ; 

- соддагардонии қоидаҳои санҷиши шартҳои иҷозатномадиҳӣ, 

сертификатсия ва дигар меъёрҳои танзими техникӣ; 

- мутобиқсозии ҷавонон ба шароити иқтисоди бозорӣ. 

 

3. Самти маориф: 

- Рушди низоми муассисаҳои таълимӣ вобаста ба омӯзиши 

малакаҳои пешбурди соҳибкории ҷавонон; 

- Гузаронидани омӯзиши профилӣ (махсус) бо мақсади ташаккул 

додани малакаҳои соҳибкорӣ ба ҷавонон; 

- Ташкил ва ташаккули рушди роҳнамоии касбӣ дар сатҳи 

муассисаҳои таълимӣ дар самти мухталиф; 

- Пешинӣ намудани эҳтиёҷоти мутахассисон ва ғ. 

 



 

4. Рушди инфрасохтори соҳа:  

- Фароҳам овардани шароит барои фаъолсозӣ ва ҷоннокнамоии 

соҳибкории ҷавонон; 

- Ҷорӣ намудани механизмҳои самарабахши ҳамкории мақомоти 

ҳокимияти давлатӣ ва иттиҳодияҳои ҷамъиятии соҳибкорони ҷавон 

барои ҳалли масъалаҳои иҷтимоӣ ва иқтисодӣ; 

- Такмили инфрасохтори мусоидат ба соҳибкории ҷавонон, ки дар 

ташкил ва фаъолияти субъектҳои соҳибкорӣ кӯмаки иттилоотӣ - 

машваратӣ ва методӣ мерасонанд; 

- Паст намудани шиддати иҷтимоию равонӣ дар байни ҷавонон. 

 

Ҳамин тариқ, дар амал татбиқ намудани як қатор тавсеаҳо ва 

пешниҳодҳои зерин барои рушди соҳибкории ҷавонон такони ҷиддӣ 

хоҳад бахшид: 

1. Такмил ва ташаккули низоми устувори қонунгузории фаъолияти 

соҳибкории ҷавонон, аз ҷумла  таҳкими қонунгузории мафҳумҳои 

"соҳибкори ҷавон", "соҳибкории ҷавонон" дар санадҳои меърию 

ҳуқуқӣ ва ё ҳуҷҷатҳои зарурӣ 

Дар Қонуни Ҷумҳурии Тоҷикистон “Дар бораи ҷавонон ва 

сиёсати давлатии ҷавонон” ба таври мушаххасу муайян мафҳумҳои 

иттиҳодияи ҷамъиятии ҷавонон, мақоми ваколатдори давлатӣ, оилаи 

ҷавон, сиёсати давлатии ҷавонон, субъектҳои сиёсати давлатии 

ҷавонон, ташкилотҳои кор бо ҷавонон, ҷавонон, ҷавонони болаёқат, 

фаъол ва ташаббускор таснифот оварда шудааст. Аз ҷумла, зери 

мафҳуми ҷавонон гуфта шудааст, ки ҷавонон ин шахсони синни аз 14 то 

30-сола мебошанд. Вобаста ба мафҳуми ҷавонони соҳибкор бошад дар 

қонуни мазкур ва дигар санадҳои меъёрию ҳуқуқӣ ягон шарҳ оварда 

нашудааст. Муайян ва ташаккули мафҳуми “соҳибкории ҷавонон” ва ё 

“ҷавонони соҳибкор” имконияти дарки рушди динамика ва раванди 

фаъолияти соҳибкориро миёни ҷавонон фароҳам меорад. Ин тамоюл 

дар навбати худ метавонад ба субъектҳо ва муассисаҳо, бахусус он 



мақомоте, ки дар самти дастгирии ташаббусҳои соҳибкорӣ фаъолият 

менамоянд, аз ҷумла мақомоти давлатӣ, хусусӣ-давлатӣ ва ҳам хусусӣ 

мусоидат намуда, дар ташаккул ва бунёди низоми меъёрию ҳуқуқӣ ва 

фаъолияте, ки зиддиятҳоро самаранок ҳал менамоянд ва ба субъектҳои 

соҳибкории ҷавонон кумак расонад. 

Боз як нуқтаи назари ҷолиб барои муайян кардани мафҳуми 

соҳибкории ҷавонон аз ҷониби Улрих Шуф дар кори илмии 

"Ҳавасмандгардонии соҳибкории ҷавонон: монеаҳо ва омилҳо барои 

таъсиси корхонаҳо" пешниҳод карда мешавад 13 . Муаллиф дар 

тадқиқоти худ таърифи " ба рафтор асосёфтаро афзалтар медонад, на 

равиши ба хислат асосёфтаро. Аз ин рӯ, соҳибкорӣ маҷмӯи рафторҳост 

ва соҳибкор касест, ки ин рафторҳоро амалӣ мекунад. Истифодаи 

таърифи рафторӣ таҳлили соҳибкории ҷавононро осонтар мекунад, 

зеро мушоҳида кардани он, ки соҳибкорони ҷавон чӣ кор мекунанд ва 

чӣ гуна онҳо ин корро мекунанд, нисбат ба муайян кардани хислатҳо ва 

сифатҳои мушаххаси соҳибкории онҳо осонтар аст".14 Заминаи марбут 

ба он, ки чаро ва барои чӣ соҳибкорони ҷавон ин ё он сенарияи 

рафторро интихоб мекунанд, муҳим аст, зеро дар ин ҳолат мо 

метавонем на танҳо худи раванд, балки ангезаҳо ва сабабҳои онро 

таҳлил кунем, ки дар асоси кадом сабабҳо ҷавонон тасмим мегиранд, ки 

ба соҳаи фаъолияти соҳибкорӣ ворид шаванд ва ё баръакс, тиҷоратро 

ҳамчун воситаи худшиносӣ истифода набаранд. 

Аз ин рӯ, таҳияи таснифоти мушаххаси қабулшуда дар соҳаи 

соҳибкории ҷавонон имкон медиҳад, ки аз бархӯрди мушкилоти 

ҳуқуқӣ, инчунин ихтилофҳо дар ҳамкорӣ бо субъектҳои манфиатдори 

муносибатҳо ҳам дар сатҳи идоракунӣ, иқтисодӣ ва арзишӣ пешгирӣ 

карда шавад. 

 

 

13 Ulrich Schoof, Stimulating Youth Entrepreneurship: Barriers and incentives to enterprise start-ups by 

young people. International Labour Office. Geneva, 2006. 

14 Ulrich Schoof, Stimulating Youth Entrepreneurship: Barriers and incentives to enterprise start-ups by 

young people. International Labour Office. Geneva, 2006. 



2. Такмили низоми омории мақомоти дахлдор ва ташаккули 

ҳамкориҳои судманду самарабахши мақомоти давлатӣ 

Дар раванади таҳияи таҳлили мазкур маълум гардид, ки аз 

ҷониби мақомоти давлатӣ низоми муайяннамоии динамикаи рушди 

ҷавонон ба таври зарурӣ ба роҳ монда нашудааст. Аз ҷониби Кумитаи 

андоз, Агентии омор ва дигар мақомоти дахлдор ҳангоми бақайдгирии 

давлатии фаъолияти соҳибкорӣ новобаста аз он, ки соҳибкорони 

инфиродӣ дар раванди бақайдгирии фаъолияти соҳибкории худ синну 

солро хонапурӣ менамоянд, ҷамъоварӣ карда намешавад. Ин дар 

навбати худ як қатор мушкилиҳоро ҳангоми таҳлили соҳибкории 

ҷавонон, бахусус ҷараёни рушд ва баръаксро эҷод менамояд. Ҳамзамон, 

омори ҷавононе, ки аз бонкҳо қарз мегиранд, аз руйи самтҳо, ҷинс ва 

минтақа ҷамъоварӣ намешавад.  

Ҳамкориҳо миёни мақомоти давлатӣ, ҷамъиятӣ ва ғайридавлатӣ, 

доираи соҳибкорони ватанӣ, ки ба дастгирӣ ва рушди соҳибкории 

ҷавонон нигаронида шуда бошад, ба таври зарурӣ роҳандозӣ 

нашудааст.  

3. Таҳияи Барнома ва ё Стратегияи рушди соҳибкории ҷавонон ва ё 

Харитари роҳи рушди соҳибкории ҷавонон ва механизмҳои 

дастгирии давлатӣ 

Бо мақсади таъмин ва фароҳам овардани фазои мусоид барои 

соҳибкорони ҷавон ва баҳогузории дурнамои рушди самти мазкур, 

таҳкими соҳаи қонунгузорӣ, рушди ифрасохтор барои ҷавонони 

марказ ва ҷавонони манотиқи дурдаст, дастрасӣ ба молия, рушди 

коопреативҳо ва ташаккули низоми таълимӣ зарурати таҳияи Барнома 

ва ё Стратегияи рушди соҳибкории ҷавонон ва ё Харитари роҳ зарур 

аст. Натиҷаҳои пешбинишудаи ҳуҷҷати мазкур бояд аз а) такмили 

қонунгузорӣ дар самти соҳибкории ҷавонон, б) рушди самти омори 

соҳибкории ҷавонон, в) рушди инфрасохтори дастгирии соҳибкории 

ҷавонон, г) беҳтар намудани дастрасӣ ба захираҳои молиявӣ, д) баланд 

бардоштани самаранокии барномаҳои дастгирии соҳибкории хурду 

миёна ва ҷавонон, е) ташаккули низоми муносибатҳо ва ҳамкориҳо бо 



сохторҳои хориҷии мусоидаткунандаи соҳибкории ҷавонон, ё) 

ташкили низоми иттилоотти ва ж) имиджи соҳибкори муваффақи 

ҷавон ва дигар ҷанбаҳо иборат бошад. Дар амал татбиқ намудани 

гуфтаҳои болозикр имкониятҳои фаррохро ҷиҳати худрушдкунӣ ва ба 

фаъолияти соҳибкорӣ машғул шудани ҷавонони ташаббускорро 

медиҳад.  

Қайд намудан зарур аст, ки чунин ҳуҷҷати алоҳида ва ё санади 

стратегии ҷалби ҷавонон ва ё рушди соҳибкории насли ҷавон дар 

Ҷумҳурии Тоҷикистон то ҳол таҳия нашудааст. 

 

4. Мусоидати ҳамаҷониба ба рушди фаъолияти соҳибкорӣ миёни 

ҷавонон.  

Бо мақсади амалӣ намудани ҳадафи мазкур ва дар ин радиф ҳали 

як қатор мушкилиҳо равиши стратегӣ зарур аст, аз ҷумла: 

- гузаронидани чорабиниҳо ва тренингҳои омӯзишӣ дар шакли 

бозӣ; 

- ташкили олимпиадаҳои ва мусобиқаҳо аз бахши соҳибкорӣ 

барои хонандагони синфҳои болоӣ; 

- даъват ва ҷалби ҷавонон ба курсҳои таълимӣ; 

- гузаронидани нашри таблиғоти иҷтимоӣ, ки муносибати 

мусбатро ба соҳибкорӣ ҳамчун касби серталаб ва бонуфуз ба вуҷуд 

меорад; 

- фароҳам овардани дастгирии ҳамаҷонибаи давлатӣ ба ҷавон; 

- таҳия ва паҳн намудани маводи таблиғотӣ, ки ғояи соҳибкори 

поквиҷдон ва дорои масъулияти баланди иҷтимоӣ, ки асоси пешрафти 

иқтисодии кишвар мебошад, тарғиб менамояд; 

- баланд бардоштани сатҳи маълумотнокии ҷавонон дар бораи 

озмунҳои лоиҳаҳои тиҷоратӣ/соҳибкорӣ. 

-  

5. Ҷалби оммавии ҷавонон ба фаъолияти соҳибкорӣ ҳамчун омили 

паст кардани сатҳи бекорӣ ва фаро гирифтани ҷавонон ба шуғли 

пурмасъул. 



Дар ин самт бояд барномаҳои давлатӣ ва барномаҳои ба 

нақшагирифташудаи шарикони рушд ҳамоҳанг карда шуда, маводи 

таблиғотӣ дар бораи барномаҳо ва имкониятҳои мавҷуда паҳн карда 

шавад. Ҳамзамон, ташкил ва гузаронидани саволномаҳо барои ҷавонон 

дар муассисаҳои таълимӣ бо мақсади муйяннамоии шумораи 

ҷавононе, ки ба фаъолияти соҳибкорӣ машғул шуданӣ ҳастанд, 

мунтазам роҳандозӣ шавад. Дар натиҷаи чунин амалҳо, бояд махзани 

маълумотҳои ҷавононе, ки мехоҳанд соҳибкор шаванд, таъсис дода 

шаванд. Дар ин радиф, баргузории конфронсу семинарҳо бо ҷавонон, 

ки мехоҳанд соҳибкор шаванд ва даъвати соҳибкори муваффақ ҳамчун 

намуна, намояндагони бахши хусусӣ ва мақомоти ҳокимияти давлатӣ 

зарур шуморида мешавад. 

 

6. Роҳандозии интихоб ва дарёфти ҷавононе, ки қобилияти 

пешбурди фаъолияти соҳибкориро доранд 

Мулоқотҳо бо коршиносони сатҳи милливу байналмилалӣ бояд 

дар шакли мусоҳиба гузаронида шаванд. Дар раванди мулоқотҳои 

мазкур соҳибкорони амалкунанда ғояҳои соҳибкориро арзёбӣ 

мекунанд ва бо муаллифони лоиҳаҳо сӯҳбат мекунанд. Баргузории 

чунин озмунҳо имкон медиҳанд, ки пешниҳодҳои воқеан ҷолиб пайдо 

ва дар амал татбиқ шаванд. 

Ҷавонони давраи навин бояд омӯзиши амиқи модулиро оиди 

банақшагирии фаъолияти соҳибкорӣ (бизнесс план), мақсадгузорӣ, 

ташаккули тим ба лоиҳаҳои худ ва ғайраро гузаранд. Ба раванди мазкур 

бояд бизнес тренерҳои коршинос, ки тавонанд мастер классҳои сатҳи 

баландро гузаронанд ва ба ин васила ба ҷавонон малакаҳои зарурии 

пешбурди фаъолияти соҳибкориро омӯзонанд, бояд ҷалб карда 

шаванд. Инчунин, баланд бардоштани сатҳи маърифатнокии 

кормандони мақомоти давлатӣ, аз ҷумла ходимони мақомоти андоз, 

меҳнат ва шуғли аҳолӣ, хадамоти санитарию эпидимиологӣ, 

оташнишонӣ, экологӣ, муҳосибӣ вобаста ба татбиқи сиёсати 

соҳибкории ҷавонон зарур аст. 



Ҷавонон бо хусусияти доро будани тафаккури инноватсионӣ 

фарқ намуда, бо зудҳаракатӣ, суръати мутобиқшавӣ ба шароити нави 

соҳаи иқтисодиёт, азхудкунии донишҳои муосир, қобилияти зуд ба 

даст овардани донишҳои нав бартарӣ доранд. 

Вобаста ба ин, паҳн ва тарғиби фаъолияти соҳибкорӣ миёни 

ҷавонон тавассути ташкили семинарҳо, тренингҳо, дарсҳо, мизҳои 

мудаввар, конфронсҳо, мубодилаи сатҳи минтақавию байналмилалӣ 

оид ба масъалаҳои соҳибкорӣ зарур аст, ки дар он ҳамаи хоҳишмандон 

иштирок карда тавонанд.  

 

 Ҳамзамон барои рушди соҳибкории ҷавонон зарур аст: 

 

1. Тақвияти самаранокии кори бизнес инкубаторҳоро ҳам дар 

марказ ва ҳам дар минтақаҳои ҷумҳурӣ, аз ҷумла ба нақша 

гирифтани таъсиси бахшҳои бизнес инкубаторҳо дар дигар 

минтақаҳо. Ташкил ва роҳандозии марказҳо ва ё ассотсиатсияҳои 

соҳибкорони ҷавон дар тамоми минтақаҳо. 

2. Баланд бардоштани сатҳи огоҳии ҷавонон вобаста ба 

имкониятҳои соҳибкорӣ тариқи таҳияи видеороликҳо тавассути 

ВАО.  

3. Ташкили барномаҳои телевизионии “Соҳибкори ҷавон” ва 

мусоҳибаҳо оид ба таърихи муваффақияти онҳо. Таблиғи симои 

соҳибкорони ҷавонон дар ҷомеа тавассути нишон додани симои 

соҳибкори ҷавони муваффақи фаъолкунанда; 

4. Баррасии имкониятҳои озод кардани лоиҳаҳои нави соҳибкорӣ аз 

пардохти андозҳо ва ё андозбандии имтиёзнок дар муддати 

муайян ва ба ҳамин тариқ ҳавасманд намудани ҷавонон ба 

фаъолияти соҳибкорӣ, зиёд намудани шумораи онҳо ва паст 

намудани сатҳи бекорӣ миёни онҳо.  

5. Ҷудо кардани грантҳои мақсаднок барои маблағгузории 

лоиҳаҳои соҳибкории ҷавонон, бахусус лоиҳаҳои хусусияти 

инноватсионӣ дошта; 



6. Такмили механизмҳои қарздиҳии имтиёзнок барои соҳибкорони 

ҷавон; 

7. Таъсиси мақомоте, ки самаранокии татбиқи барномаҳои 

гуногунро оид ба дастгирии соҳибкории ҷавонон назорат ва 

арзёбӣ мекунад;  

8. Таъсиси манбаи иттилоотӣ дар шабакаи интернет, ки дар он 

тамоми маълумоти зарурӣ дар бораи барномаҳои мавҷудаи 

дастгирии соҳибкорӣ ва тамоми маълумоти зарурӣ дар бораи чӣ 

гуна оғоз кардани фаъолияти соҳибкорӣ пайдо карда шавад; 

9. Ташкили "телефони боварӣ" оид ба машварати оғоз ва рушди 

соҳибкорӣ миёни ҷавонон; 

10.  Баррасии масъалаи ҷорӣ намудани фанни “Соҳибкорӣ” дар 

муассисаҳои таълимии миёнаи умумии ҳатмӣ; 

11.  Паст кардани мушкилоти маъмурӣ ва меъёрию ҳуқуқӣ. Зарурати 

мусоидат ва соддагардонии расмиёти бақайдгирии фаъолияти 

соҳибкорӣ, таъмини иттилоот, машварат ва кӯмак дар 

масъалаҳои танзими фаъолияти соҳибкорӣ мавҷуд аст; 

12.  Баланд бардоштани иштироки намояндагони мақомоти давлатӣ 

дар раванди фаъолияти соҳибкории ҷавонон.  

Ҳамин тариқ, дар натиҷаи татбиқи тадбирҳои болозикр дар самти 

рушди фаъолияти соҳибкории ҷавонон боиси ҳалли як қатор 

мушкилот гардида, фазои мусоид барои ҳавасмандагардонии ҷавонон 

ҷиҳати машғул шудан ба фаъолияти соҳибкорӣ, ба шуғли пурмаҳсул 

фаро гирфитани насли ҷавон, паст кардани сатҳи бекорӣ миёни 

ҷавонон фароҳам оварда мешавад. 

 

 

 

 

 

 



ХУЛОСА 

 

Рушди соҳибкорӣ дар байни насли ҷавони кишвар дар баробари 

рушди умумии соҳаҳои иқтисодию иҷтимоӣ мамлакат, афзоиши 

Маҷмӯи Маҳсулоти дохилии кишвар, паст намудани сатҳи бекорӣ 

миёни ҷавонон ҳамзамон ба паст кардани шомилшавии ҷавонон ба 

гурӯҳҳои номатлуби диннию ифротӣ нақши хеле муҳим дорад.  

Аз замони ба даст овардани истиқлолияти сиёсии давлат таҳти 

сарварии Президенти кишвар, муҳтарам Эмомалӣ Раҳмон дар самти 

рушди фазои соҳибкорию сармоягузорӣ як қатор ислоҳоти самараннок 

татбиқ гардиданд. 

Аз ҷумла, дар баробари қабули санадҳои дар боло қайдгардида аз 

ҷониби Президенти Ҷумҳурии Тоҷикистон нисбати насли навраси 

тоҷик ҳар сол дар раванди Паёмҳои худ ба Маҷлиси Олии Маҷлиси 

Миллӣ вобаста ба дастгирии иҷтимоии ҷавонон, паст намудани бекорӣ 

миёни онҳо, ҷалби самаранокии ҷавонон дар раванди рушди 

иқтисодию иҷтимоии кишвар, баланд бардоштани донишу малакаҳои 

соҳибкории эътибори ҷиддӣ дода мешавад.  

Айни замон, нақши соҳибкорони ҷавон дар раванди 

ободикунонӣ, таъсису бунёди коргоҳҳу корхонаҳои хурду миёна, 

корхонаҳои истеҳсолӣ, фаъолияти онҳо дар марказҳои ҷавонон, бизнес 

инкубаторҳо, паркҳои технологӣ хеле калон аст.  

Бо афзоиши шумораи аҳолии Ҷумҳурии Тоҷикистон шумораи 

захираҳои меҳнатӣ, шумораи қувваи корӣ ва шумораи аҳолии машғул 

дар панҷ соли охир тадриҷан боло рафта, афзоиши шумораи аҳолии 

бекор, аз ҷумла ҷавонони бекасбу беихтисос мушоҳида карда мешавад. 

Ҳамзамон бояд қайд кард, ки бо мақсади таъсис додани ҷойҳои корӣ 

ҷиҳати ба шуғл фаро гирифтани ҷавонон дар барномаву стратегияҳои 

Ҳукумати кишвар нақшаҳои ҷиддӣ дарҷ гардидаанд.  

Раванди таҳлили самти соҳибкории ҷавонон дар Ҷумҳурии 

Тоҷикистон нишон дод, ки дар маҷмӯъ раванди рушди фазои 

соҳибкорӣ ба таври мусбӣ ҳаракат дорад, аммо инфрасохтори мазкур 

барои ҷавонон беҳбудӣ талаб менамояд. 



Таҳлили ҳамаҷонибаи таҷрибаи ватаниву кишварҳои дуру наздик 

вобаста ба мавҷудияти имконияту монеаҳои рушди соҳибкории 

ҷавонон нишон дод, ки айни замон дар Ҷумҳурии Тоҷикистон 

инфрасохтор ва низоми мукаммале, ки ба самти рушди соҳибкории 

ҷавонон равона шуда бошад, вуҷуд надорад ва онро коршиносон ба он 

рабт медиҳанд, ки Тоҷикистон худ кишвари ҷавонон аст. Ҳамзамон, 

суръати рушди ғояҳои инноватсионӣ суст афзоиш ёфта истодааст. 

Новобаста ба фаъолияти ассотсиатсия ва дигар иттиҳодияҳои 

ҷавонони соҳибкор дар кишвар, марказҳо ва клубҳои соҳибкорони 

ҷавон фаъолияти таъсиргузор надоранд. Фаъолияти бизнес 

инкубаторҳо лозим аст, ки дар сатҳи минтақавӣ низ ба роҳ монда 

шаванд. 

Барои рушди соҳибкорӣ миёни ҷавонон танзими ҳамаҷонибаи 

самти мазкур ва татбиқи як қатор тадбирҳои зарурии ҷалби ҷавонон ба 

фаъолияти соҳибкорӣ муҳим аст. 

Бо мақсади муайян намудани мушкилӣ ва монеаҳои соҳибкорони 

ҷавон дар раванди таҳлили мазкур пурсишнома таҳия карда шуда, 

ҷаласаҳо ва вохӯриҳои мақсаднок (фокус группа) дар минтақаҳо 

гузаронида шуд.  

Дар қисмати аввали мулоқотҳои мазкур ҷавонон пурсишномаро 

пур карданд, сипас онҳо ба ду гурӯҳ тақсим шуданд. Гурӯҳи якум 

муаррифнома вобаста ба мушкилиҳои ҷойдошта ва гурӯҳи дуюм 

муаррифнома вобаста ба таклифу пешниҳодои рушди самти мазкур 

омода ва пешниҳод намуданд. Бояд қайд кард, ки соҳибкорони ҷавон 

дар раванди мазкур фаъолона иштирок намуда, пешниҳод намуданд, 

ки шумораи баргузории чунин мулоқотҳои зиёд карда шавад. 

Аз ҷумла, бо баргузор намудани пурсишнома ва муайян 

намудани мушкилиҳо ва монеаҳо миёни ҷавонон натиҷаҳои зерин ба 

даст оварда шуд: аксари иштирокчиён аз сарбории вазнини андоз, 

фоизи баланди қарзҳои бонкӣ, санҷишҳои беасоси фаъолияти 

соҳибкорӣ, нокифоягии баргузории семинару тренингҳо, суст будани 

малакаи пешбурди фаъолияти соҳибкорӣ ёдрас шуданд. Инчунин 

иштирокчиён вобаста ба набудани имтиёзҳои махсусу мақсаднок барои 



соҳибкорони ҷавон, норасоии тренерҳои ботаҷрибаи сатҳи миллию 

байналмилалӣ, ки ба таври соддаву осон назарияи фаъолияти 

соҳибкориро фаҳмонад, дастрасии нокофӣ ба иттилоот ва дигар 

мушкилиҳо изҳори назар намуданд. 

Вобаста ба ин, аз ҷониби соҳибкорони ҷавон ҷиҳати фароҳам 

овардани шароити мусоид ва ҳавасманд гардонидани насли ҷавон 

барои оғози фаъолияти соҳибкорӣ як қатор таклифу пешниҳод манзур 

карда шуд, ки дар нақша чорабиниҳо манзур карда мешаванд. 

Ҳамин тавр, натиҷаҳои таҳлили гузаронидашуда ба мо имконият 

доданд, ки вазъи кунунии имкониятҳо барои ҷавонон, вазъи бозори 

меҳнат, сатҳи бекорӣ миёни ҷавонон, шумораи ҷавонони бекасбу 

беихтисос, таҷрибаи байналмилалӣ, мушкилиҳои соҳибкорони ҷавони 

кишвар мавриди таҳлили ҳамаҷониба қарор гирифта, дар ин замина 

бо мақсади баланд бардоштани самаранокии ташаккули соҳибкорӣ 

миёни ҷавонон як қатор пешниҳодҳо таҳия карда шуд, ки онҳо дар 

натиҷаи тағйир ёфтани таносуби муносибатҳои иқтисодию иҷтимоӣ 

дар минтақа ва махсусан зери таҳрим қарор гирифтани кишварҳои 

шарик ба миён омадаанд, аз ҷумла: 

1. Такмили санадҳои меъёрию ҳуқуқии танзимкунанда вобаста ба 

соҳибкории ҷавонон; 

2. Таъсиси фонди венчурӣ; 

3. Пешниҳодҳои имтиёзҳои андоз ва қарз барои як муҳлати 

муайян барои соҳибкорони ҷавон, бахусус дастгирии самти 

инноватсия; 

4. Тарғибу ташвиқи фаъолияти соҳибкорӣ миёни ҷавонон; 

5. Такмили малакаҳои пешбурди фаъолияти соҳибкорӣ, аз ҷумла 

васеъ кардани ҷуғрофияи фаъолияти бизнес – инкубаторҳо ҳам 

дар марказ ва дар маҳалҳои кишвар;  

6. Роҳандозии таълими фанни соҳибкорӣ дар муассисаҳои 

таълимии миёнаи умумии кишвар;  

7. Кам кардани мушкилоти маъмурӣ ва меъёрию ҳуқуқии 

фаъолияти соҳибкории ҷавонон  



8. Таъсиси марказҳо, клубҳо, ассотсиатсияҳо барои соҳибкорони 

ҷавон дар ҳама шаҳру маҳаллаҳои кишвар; 

9. Ташкил ва баргузории фестивалҳо ва конфронсҳо дар 

минтақаҳо  

Дар сурати ба танзим даровардани самти мазкур ва ҳаллу фасли 

мушкилиҳои ҷойдошта ва ба ин васила рушди инфрасохтори 

соҳибкории ҷавонон ба натиҷаҳои зерин ноил шудан мумкин аст: 

▪ Зиёд шудани шумораи соҳибкорони ҷавон;  

▪ Дастгирии ҷавонон ҷиҳати ноил шудан ба соҳибкории хурду 

миёна дар кишвар, аз ҷумла соҳибкории инноватсионӣ; 

▪ Рушди иқтидори зеҳнӣ дар Ҷумҳурии Тоҷикистон;  

▪ Паҳн кардани идеалогияи соҳибкорӣ миёни ҷавонон, алалхусус 

тавассути нишон додани намунаи соҳибкорони ҷавони муваффақ; 

▪ Паст гардидани суръати бекорӣ ва муҳоҷират миёни ҷавонон  

▪ Зиёд гардидани шумораи ҷойҳои корӣ аз ҳисоби рушди 

соҳибкории хурду миёна. 

 

 

 

 

 

 

 

 

 

 

 

 

 



ЗАМИМА №1 

SWOT - ТАҲЛИЛ ОИД БА ВАЗЪИ ФАЗОИ СОҲИБКОРИИ 

ҶАВОНОН 

Ҷиҳатҳои қавии соҳибкории 

ҷавонон  

Ҷиҳатҳои заъфи соҳибкории 

фавонон  

• Фаъолияти баланди 

инноватсионӣ, ташаккул ва 

пешбурди ғояҳои инноватсионӣ  

• Ҳаракати баланд, чандирии 

равишҳо, суръати вокуниш ба 

рушди бозорҳои нав 

• Сатҳи баланди имкониятҳо барои 

мунтазам такмил додани дониш ва 

малакаҳои соҳибкории худ тибқи 

талаботи тағйирёбандаи 

истеҳсолот ва бозор 

• Қобилияти потенсиалии ҷавонон 

барои тоб овардан ба сарбории 

афзояндаи меҳнатӣ ва фикрӣ, ки 

фаъолияти соҳибкорӣ мекунанд, 

махсусан дар марҳилаи ибтидоии 

он 

• Майли ҷавонон ба таваккал 

• Мавҷудияти як қатор санадҳои 

меъёрию ҳуқуқӣ дар самти 

сиёсати дастгири ҷавонон  

•  

• Таҷрибаи нокифояи иҷтимоӣ 

• Сатҳи нокифояи ташаккули 

фаъолияти соҳибкории ҷавонон дар 

санадҳои меъёрию ҳуқуқӣ 

• Надоштани таҷрибаи кофии касбӣ 

• Малакаҳои сусти амалии татбиқи 

қонунҳо ва механизмҳои иқтисодӣ 

• Мушкилоти ташаккули сармояи 

ибтидоӣ 

• Норасоии алоқаҳои шахсӣ дар 

соҳаи тиҷорат ва сохторҳои давлатӣ 

• Набудани муҳофизат аз таъсири 

сохторҳои бюрократӣ 

• Мавҷуд набудани ассотсиатсияҳо 

ва ё клубҳои соҳибкорони ҷавон  

• Мавҷудияти фоизи баланди 

бонкҳои тиҷоратӣ 

• талаботи зиёд дар раванди 

гирифтани қарз 

• набудани имтиёзҳои махсус барои 

соҳибкорони ҷавон 

• Мавҷуд набудани мктаби махсуси 

модасозии ҷавонон ба фаъолияти 

соҳибкорӣ  

• Паст будани сатҳи огоҳии ҷавонон 

аз имкониятҳои мавҷудаи пешбурди 

фаъолияти соҳибкорӣ 

• Мавҷуд набудани низоми дурусти 

ҷамъоварии маълумоти оморӣ 

• Мавҷуд набудани барнома ва ё 

стратегияи танзимкунандаи самти 

фаъолияти соҳибкории ҷавонон  



• Мавҷуд набудани фанҳои махсус 

дар мактабҳои миёна  

• Мавҷуд набудани имкониятҳои 

пайдо намудани сармояи ибтидоӣ 

барои оғози фаъолияти соҳибкорӣ 

ЗАМИМА №3 

 

РУЙХАТИ ВОХӮРИҲОИ ГУЗАРОНИДАШУДА БО МАҚОМОТ  

 

39. Кумитаи давлатии сармоягузорӣ ва идораи амволи давлатии 

Ҷумҳурии Тоҷикистон 

40. Вазорати адлияи Ҷумҳурии Тоҷикистон 

41. Вазорати молияи Ҷумҳурии Тоҷикистон 

42. Вазорати рушди иқтисод ва савдои Ҷумҳурии Тоҷикистон 

43. Вазорати меҳнат, муҳоҷират ва шуғли аҳолии Ҷумҳурии 

Тоҷикистон 

44. Хадамоти муҳоҷирати Вазорати меҳнат, муҳоҷират ва шуғли 

аҳолии Ҷумҳурии Тоҷикистон 

45. Вазорати кишоварзии Ҷумҳурии Тоҷикистон 

46. Кумитаи ҷавонон ва варзиши назди Ҳукумати Ҷумҳурии 

Тоҷикистон 

47. Кумитаи кор бо занон ва оилаи назди Ҳукумати Ҷумҳурии 

Тоҷикистон 

48. Кумитаи рушди сайёҳии назди Ҳукумати Ҷумҳурии Тоҷикистон 

49. Бонки миллии Тоҷикистон 

50. Маркази миллии қонунгузории назди Президенти Ҷумҳурии 

Тоҷикистон 

51. Агентии омори назди Президенти Ҷумҳурии Тоҷикистон 

52. Шӯрои назди Кумитаи кор бо занон ва оилаи назди Ҳукумати 

Ҷумҳурии Тоҷикистон 

53. МД “Ташаккул ва рушди соҳибкории Тоҷикистон” 

54. Бахшҳои МД “Ташаккул ва рушди соҳибкории Тоҷикистон” дар 

минтақаҳо 

55. Иттифоқи рушди бахши хусусии Тоҷикистон 

56. Ассотсиатсияи ташкилотҳои маблағгузории хурди Тоҷикистон 

57. Иттифоқи милли шахсони имконияташон маҳдуд дар 

Тоҷикистон 



58. Маркази дастгирии рушди соҳибкории шаҳри Душанбе 

59. Ассотсиатсияи бонувони соҳибкори “Кадбону” 

60. Ассотсиатсияи “Зан ва ҷомеа” 

61. Ассотсиатсияи соҳибкории хурду миёна дар Тоҷикистон 

62. Мулоқотҳои дуҷониба бо соҳибкорони ҷавон  

63. Мулоқот бо як қатор намояндагони шарикони рушд  

 

 


